
Ўзбекистон Республикаси 
Президентининг
Ф А Р М О Н И

БУТУНЖА²ОН 44-ШАХМАТ 
ОЛИМПИАДАСИ ¡ОЛИБЛАРИ

ВА ИШТИРОКЧИЛАРИНИ 
МУКОФОТЛАШ Тª¡РИСИДА

БУНЁДКОРЛИК САЛО²ИЯТИМИЗНИНГ АМАЛИЙ ИФОДАСИ

Давоми 6-бетда

Давоми 2-бетда

Маҳмуд ТОИР,
Ўзбекистон халқ шоири

Дунё осмонида момақалдироқ,
Хушхабар таралди, қувонч – қўнғироқ,
Юракларда ёнди сиз ёққан чироқ,
Шахмат шарафининг янги шонлари,
Янги Ўзбекистон чемпионлари!

Бу ақл чархидан сочилган олов,
Ҳинднинг Ченнайида тикилган ялов,
Рақиблар сочини босди-я, қиров,
Каруана бўзлаб қолган онлари,
Икки Нодирбекнинг миллий шонлари!

Шахмат тожин кийган Гроссмейстерлар,
Кўрдик қаршингизда жиққа-жиқ терлар,
Ўзбекнинг бу янги тўлқини дерлар,
Чилпарчин бўлди-да, бор тўғонлари,
Сизга минг офарин, эл ўғлонлари!

Жаҳонгир жон тикди керак онида,
Макс Вармердам ёнди ўз армонида,
Шамсиддин шамс бўлди ҳинд осмонида,
Ер-кўкка сиғмади дил туғёнлари,
Шоҳни мот қилолган эл ўғлонлари!

Жавоҳир қадрини шонида тутди,
Беш ўғлон бирлашиб дунёни ютди,
Учинчи Ренессанс туғини тутди,
Томирида оқмиш аждод қонлари,
Бу ўзбек халқининг бек ўғлонлари!

Элу юрт дуоси шукур, ёр бўлди,
Юртбошимиз меҳри мададкор бўлди,
Ўзбекистон бўлиб, сафда нор бўлди,
Шахмат оламининг ёш султонлари,
Янги Ўзбекистон қаҳрамонлари!

ИФТИХОР

ЯНГИ ªЗБЕКИСТОН ОРЗУСИ 
ВА РУ²И БИЛАН Йª¡РИЛГАН 
ТАРИХИЙ ¡АЛАБА МУБОРАК!

Бутунжаҳон шахмат олимпиадасида олтин 
медални қўлга киритган миллий терма жамоамиз 

аъзолари тантанали кутиб олинди

Тошкент халқаро аэропорти. Бу ерда Ҳиндистоннинг  
Ченнай шаҳрида ўтказилган Бутунжаҳон 44-шахмат олимпиадасида 

ғолиб бўлиб, юртимизга ёруғ юз билан қайтаётган Олимпиада 
чемпионлари — ёш шахматчиларимизни муносиб кутиб олишга 

қизғин тайёргарлик кўрилган.

Янги Ўзбекистон шон-шуҳратини 
бутун дунёга тараннум этиш йўлида 
ўзининг юксак интеллектуал сало-
ҳияти ва профессионал маҳоратини 
 яққол намоён этиб, Ҳиндистоннинг 
Ченнай шаҳрида бўлиб ўтган Бутун-
жаҳон 44-шахмат олимпиадасида 
муваффақиятли иштирок этгани ва 
дунё давлатларининг 188 та жамоаси 
орасида ғолибликни қўлга киритиб, 
Олимпиада чемпиони деган юксак 
шарафга сазовор бўлгани, шунинг-
дек, республикамизда спортни кенг 
оммалаштириш, ёш авлодни она юрт-
га муҳаббат ва садоқат руҳида тар-
биялаш, уларнинг қалбида миллий 
ғурур, мардлик ва  ватанпарварлик 
фазилатларини камол топтириш 
борасидаги улкан хизматлари учун 
 қуйидагилар мукофотлансин:

“Ўзбекистон ифтихори” 
фахрий унвони билан

Абдусатторов Нодирбек Фаз-
лиддин ўғли — Шахмат бўйича Ўзбе-
кистон миллий терма жамоаси аъзоси

Вахидов Жаҳонгир Таирович — 
Шахмат бўйича Ўзбекистон миллий 
терма жамоаси аъзоси

Вохидов Шамсиддин Пулат 
ўғли — Шахмат бўйича Ўзбекистон 
миллий терма жамоаси аъзоси

Синдаров Жавоҳир Санжарбе-
кович — Шахмат бўйича Ўзбекистон 
миллий терма жамоаси аъзоси

Якуббоев Нодирбек Муродбек 
ўғли — Шахмат бўйича Ўзбекистон 
миллий терма жамоаси аъзоси

“Ўзбекистон 
Республикасида хизмат 
кўрсатган спорт устози” 

фахрий унвони билан

Егин Владимир Николаевич — 
Шахмат бўйича Ўзбекистон миллий 
терма жамоаси мураббийси

Соколов Иван — Шахмат бўйича 
Ўзбекистон миллий терма жамоаси 
мураббийси

“Келажак бунёдкори” 
медали билан

Б о б о м у р о д о в а  М а ф т у н а 
 Панжиевна — Шахмат бўйича Ўзбе-
кистон миллий терма жамоаси аъзоси

Маликова Маржона Абди-
мажид қизи — Шахмат бўйича 
 Ўзбекистон миллий терма жамоа-
си аъзоси

Омонова Умида Шуҳрат қизи — 
Шахмат бўйича Ўзбекистон миллий 
терма жамоаси аъзоси

Ҳамдамова Афруза Акба ровна — 
Шахмат бўйича Ўзбекистон миллий 
терма жамоаси аъзоси

Якуббоева Нилуфар Муродбек 
қизи — Шахмат бўйича Ўзбекистон 
миллий терма жамоаси аъзоси

Ўзбекистон Республикаси
             Президенти                       Ш. МИРЗИЁЕВ

Тошкент шаҳри,
2022 йил 10 август

ШАХМАТ 

ОЛАМИНИНГ 

ЁШ СУЛТОНЛАРИ

Пойтахтимиз Тошкент тарихий жози-
басини сақлаган ҳолда янгиланиб, узоқ-
ни ўйлаб тузилган режа асосида изчил 
ривожланиб, замонавий қиёфа касб 
 этмоқда. Муҳташам иншоотлар, илм-
фан масканлари, турар жойлар, ижти-
моий объектлар, йўл ва кўприклар, сў-
лим боғ ва хиёбонлар барпо этилмоқда. 

Давлатимиз раҳбари дастлаб 
 Тошкент архитектура-қурилиш институ-
тининг янги биносини бориб кўрди.

Президентимиз бу ерга 2020 йил 
 октябрда келган, институт негизида қу-
рилиш кластери ташкил этиш бўйича 
кўрсатмалар берган эди. Шундан сўнг 
ажратилган майдон кенгайтирилиб, янги 
лойиҳа ишлаб чиқилди.

Аввало, институт учун иккита 5 қа-
ватли ўқув корпуси, 8 қаватли маъмурий 
бино барпо этилди. Қурилиш материал-
лари бўйича илмий-тадқиқот марка-
зи, лабораториялар, спорт мажмуаси, 
ётоқхона шу ерга жойлаштирилди. Таш-
риф чоғида давлатимиз раҳбари ушбу 
 бунёдкорлик ишлари, таълим маскани-
нинг фаолияти билан танишди.

Институтда 4 та факультет ва 23 та 
кафедра бор. Бакалавриатда 22 та, 

 магистратурада 25 та мутахассислик 
бўйича таълим берилмоқда. Замон 
 талабларидан келиб чиқиб, “ақлли” 
уйлар ва шаҳарлар инфратузилмаси-
ни лойиҳалаш, меҳнат муҳофазаси ва 
хавфсизлик техникаси, иншоотлар зил-
зилабардошлиги каби йўналишлар дас-
турга киритилган.

Янги бинолар фойдаланишга топ-
ширилиши билан таълим қамрови ва 
 сифати ошади. 2022/2023 ўқув йили 
учун 1 минг 600 дан зиёд квота ажратил-
ган. Улар билан жами талабалар сони  
7 минг 500 нафардан ортади.

Давлатимиз раҳбари шу ерда тала-
балар, докторантлар ва профессор-ўқи-
тувчилар билан суҳбатлашди.

— Биз қайси соҳани ислоҳ қилиш-
га киришсак, аввал мактаб яратишдан, 
кадрлар тайёрлашдан бошлаяпмиз. Бу 
институт ҳам келгусидаги бунёдкорлик 
ишларига замин бўлади, — деди  Шавкат 
Мирзиёев.

Шу боис, ўқув дастурлари замон 
 билан ҳамқадам бўлиши зарурлиги 
 таъкидланди.

Президент Шавкат Мирзиёев  
10 август куни Тошкент шаҳрида 

амалга оширилаётган бунёдкорлик 
ишлари билан танишди. 

Ўзбекистон Республикаси Президенти 
Матбуот хизмати сурати.

Давоми 6-бетда

Тонг яқин. Майин шабада, очиқ осмон руҳи, 
 музаффар шахматчиларимизни интиқ кутаётган 
жамоат қувончи. Буларнинг бари Янги Ўзбекистон-
га, мустақиллигимизнинг шонли байрамига қутлуғ 
мужда келаётганидан далолат.

Шу фурсатда хаёлимиздан ўтаётган шукуҳли 
 ўйлар бизни бир тарихга, бир бугунги шарафли 
кунларга элтади.

— Бугун қурилиш соҳаси мамлака-
тимиз иқтисодиётидаги “драйвер”лар-
дан бири. Ҳамма жойда қурилишлар 

БУНЁДКОРЛИК САЛО²ИЯТИМИЗНИНГ 
АМАЛИЙ ИФОДАСИ

 бўляпти, турли материаллар ишлаб 
чиқариляпти. Лекин беш йилдан кейин 
бугунги билим камлик қилади. Шунинг 

учун доим изланишда бўлишингиз, 
ўзингизга инвестиция қилишингиз керак. 
Бу инвестиция нима? Касбни мукаммал 
эгаллаш, тил ўрганиш, ишлаб, тажриба 
тўплаш, — деди Президент.

Мулоқотда талабалар институтда 
яратилган шароитлар ҳақида сўзлаб 
берди, мақсадлари ва таклифларини 
билдирди.

Давлатимиз раҳбари уларнинг так-
лифларини қўллаб-қувватлаб, му-
тасаддиларга кўрсатмалар берди. 
Талабаларнинг амалиётини лойиҳа 
институтлари ва қурилиш компания-
ларида ташкил этиш, илмий ишларига 
буюртмалар шакллантириш зарурлиги 
таъкидланди.

Жорий йил 6 июль куни қурилиш ва 
шаҳарсозлик бўйича ўтказилган ви-
деоселектор йиғилишида Президент 
кадрлар тайёрлаш масаласига алоҳида 
тўхталиб, соҳадаги олий таълим муас-
сасаларини трансформация қилиш, 
уларга академик ва молиявий мустақил-
лик бериш зарурлигини айтган эди.

Шунга мувофиқ, институтнинг таш-
килий-бошқарув тизимини ислоҳ қилиш 
бошланган. Уни муҳандислик, архитек-
тура, қурилиш ва қурилиш материал-
лари технологиялари, рақамли қури-
лиш йўналишларига ихтисослаштириш 
мўлжалланган. Бу йилдан “Рақамли 
Университет” тизимини жорий этиш, 
келгуси ўқув йилидан бошлаб, кириш 
имтиҳонларини халқаро стандартлар 
асосида йилига икки марта ўтказиш ре-
жалаштирилган.

Президентимиз оммавий ахборот во-
ситалари вакиллари билан ҳам суҳбат-
лашди.

Шундан сўнг давлатимиз раҳбари 
Юнусобод туманидаги Собиробод ма-
ҳалласига борди.

Бу ерда 10 мингга яқин аҳоли яшай-
ди. Маҳаллабай тизим натижасида 
ижтимоий муҳим масалалар ҳал этил-

моқда. Кўп қаватли уйларнинг қиёфаси 
янгиланди, йўлаклари, коммуникация 
тармоқлари таъмирланди.

Маҳалла ҳудудидан ўтувчи Юқори 
Қорақамиш канали атрофи илгари қа-
ровсиз, кўримсиз жой эди. Эндиликда 
ободонлаштирилиб, сўлим хиёбонга 
айлантирилди. Пиёдалар учун кўприк-
лар, болалар ўйингоҳи ва спорт май-
дончалари, велосипед йўлаги, фавво-
ра барпо этилди. Ўриндиқлар, шахмат 
столи, чархпалак ўрнатилди. Дарахтлар 
экилиб, чимлар ётқизилди. Канал атро-
фидаги ҳудудда 300 метр узунликдаги 
ишкомлар ўрнатилиб, узумлар экилди.

Давлатимиз раҳбари ушбу шароит-
ларни кўздан кечирди. Маҳалла фаол-
лари, нуронийлар билан суҳбатлашди.

— Ҳозир маҳалла 
фаоллари катта бир 
команда бўлди. Раиснинг 
ёнида ўринбосарлари, 
ҳоким ёрдамчиси, ёшлар 
етакчиси, профилактика 
нозири бор. Бўлгандаям, 
ойлиги, шароити, ваколати 
билан бор. Энди шундай 
муносабатга жавобан 
масъулият ҳам бўлиши 
керак. Жамиятдаги 
ўзгаришларда маҳалла 
ташаббускор, халққа 
елкадош бўлиши керак, — 
деди Шавкат Мирзиёев.

Собиробод маҳалласининг ўсиш нуқ-
таси — тадбиркорлик. Бу ерда ўнлаб 
субъектлар — ишлаб чиқариш корхона-
лари, маиший хизмат кўрсатиш шохоб-
чалари, хусусий клиникалар, озиқ-овқат 
дўконлари фаолият кўрсатмоқда. Бун-
дай ишлар бошқа маҳаллаларда ҳам 
йўлга қўйилган.

Шу ерда Бош вазир ўринбосарлари 
маҳалла фаоллари олдида Юнусобод 
туманига қанча инвестиция жалб эти-
лиши, қанча иш ўрни яратилиши бўйича 
ахборот берди.

Давлатимиз раҳбари Яшнобод тума-
нида ташкил этилган ипотека маркази-
ни ҳам бориб кўрди.

Аҳолини уй-жой билан таъминлаш 
доим муҳим масала. Давлат ва хусусий 
сектор томонидан кўплаб уйлар қури-
лаётгани бунга имконият яратмоқда. 
Уларни сотиб олиш учун кўмаклашиш 
мақсадида ипотека кредитлари таклиф 
этилмоқда. Лекин бу борадаги имконият 
ва тартиблардан ҳамма ҳам хабардор 
эмас.

Масалан, жорий йилда ипотека кре-
дитлари учун тижорат банкларига бюд-
жетдан 13 триллион сўм ажратилиши 
кўзда тутилган. Лекин олти ойда аҳоли-
га бу маблағларнинг 30 фоизи берил-
ган, холос.

Шу боис, Президентимиз 6 июль 
куни ўтказилган видеоселектор йи-
ғилишида бу борада бюрократияни 
камайтириш, аҳолига комплекс хиз-
мат кўрсатадиган ипотека марказла-
ри ташкил қилиш зарурлигини айтган 
эди.

Биринчи шундай марказ пойтахти-
мизда иш бошлади. Бу ерда ипотека 
бозоридаги таклифлар умумлашган 
ва шаффоф тизим йўлга қўйилган. 
Ташриф буюрувчиларга Тошкент 
шаҳрида қурилаётган уйлар, уларга 
хизмат кўрсатадиган банклар, ипоте-
ка кредитлари шартлари ҳақида ба-
тафсил маълумотлар берилади. Ол-
ди-сотди, гаров ва ипотека кредити 
шартномаларини расмийлаштириш 
тартиби, уй-жойга бўлган ҳуқуқни дав-
лат рўйхатидан ўтказиш масалалари-
да ҳам ёрдамлашилади. Энг муҳими, 
барча хизматлар бир жойда кўрсати-
лади.

— Халқимиз турмушини 
яхшилаш учун қанча 
қарорлар чиқяпти, 
қулайликлар яратиляпти. 
Лекин кўпчилик бундан тўла 
хабардор эмас. Билганлар 
ҳам қаерга боришни билмай, 
овора бўлади. Бу марказ 
уй олишни истаганларга 
комплекс хизмат кўрсатиб, 
оғирини енгил қилади. 
Энди марказнинг электрон 
платформаларини 
ривожлантириб, одамларга 
янада қулайлик яратиш 
керак, — деди Шавкат 
Мирзиёев.

Давлатимиз раҳбари минглаб одам-
лар томорқа учун ипотекадан фойда-
лана олмаётганига эътибор қаратиб, 
мутасаддиларга бу бўйича кўрсатмалар 
берди.

— Томорқа ипотекасини жорий қи-
лиш керак. Томорқа ипотекаси бу халқ 
ипотекаси бўлади, — деди Президент. 

Марказда қурилиш ва девелопер 
компаниялар ўз офисларини ташкил эт-
ган. Харидорлар учун барча шароитлар 
яратилган.

Тошкент ипотека маркази барча-
га — ер участкаларини сотиб олиш-
ни истаган тадбиркорларга, деве-
лоперлик компанияларига ҳамда 
ипотека кредити асосида хонадон 
сотиб олишни истаган жисмоний 
шахсларга жуда фойдали платфор-
мага айланади. Бу каби лойиҳалар-
нинг қўллаб-қувватланиши эса со-
ҳадаги кўплаб масалаларнинг ҳал 
этилишига асос бўлади.

Зиёдулла ЖОНИБЕКОВ,
Икром АВВАЛБОЕВ,

ЎзА мухбирлари

Бошланиши 1-бетда

ИНСТИТУТНИНГ ТАШКИЛИЙ-БОШҚАРУВ ТИЗИМИНИ 
ИСЛОҲ ҚИЛИШ БОШЛАНГАН. УНИ МУҲАНДИСЛИК, 
АРХИТЕКТУРА, ҚУРИЛИШ ВА ҚУРИЛИШ 
МАТЕРИАЛЛАРИ ТЕХНОЛОГИЯЛАРИ, РАҚАМЛИ 
ҚУРИЛИШ ЙЎНАЛИШЛАРИГА ИХТИСОСЛАШТИРИШ 
МЎЛЖАЛЛАНГАН. БУ ЙИЛДАН “РАҚАМЛИ 
УНИВЕРСИТЕТ” ТИЗИМИНИ ЖОРИЙ ЭТИШ, КЕЛГУСИ 
ЎҚУВ ЙИЛИДАН БОШЛАБ, КИРИШ ИМТИҲОНЛАРИНИ 
ХАЛҚАРО СТАНДАРТЛАР АСОСИДА ЙИЛИГА ИККИ 
МАРТА ЎТКАЗИШ РЕЖАЛАШТИРИЛГАН.

— “Давлат фуқаролик хизмати 
тўғрисида”ги қонундан давлат хиз-
матчисининг ўз касбий кўникмала-
ри ва компетенцияларини ривож-

лантириши тўғрисидаги қоиданинг ўрин олиши табиий. Агар бундай 
қоида бўлмаса, давлат хизматчиси илгари орттирган билимлари ҳи-
собига яшаш ва келажак ҳақида унчалик қайғурмаслик кайфиятига 
тушиб қолиши эҳтимоли юзага келади.

Албатта, узлуксиз таълимни ўз карьерасининг табиий қисми, деб 
ҳисоблайдиган давлат хизматчилари бор. Шундай бўлса-да, давлат 
хизматчисининг хоҳиши билан бир қаторда, касбий ривожланиш за-
рурати ҳуқуқий мустаҳкамланиши мувозанатга келтирувчи восита ҳи-
собланади.

Давлат хизматчиларини касбий компетенцияларни ривожланти-
ришга ундайдиган давлат хизмати тўғрисидаги қонунчиликни билиш 
зарур ва албатта, шу билан бирга, қонунсиз ҳам давлат хизматчи-
сини давр талабларига жавоб беришга ва ривожланиб боришга рағ-
батлантирадиган юқори даражадаги онгли хоҳишга эга бўлиш лозим.

“Янги Ўзбекистон” мухбири
Башорат ЮНУСОВА тайёрлади. 

ЖАМИЯТИМИЗНИНГ ЯНГИ ҚИЁФАСИ

Ўзбекистонда кейинги йилларда халқ манфаат-
лари йўлида амалга оширилаётган маъмурий ис-
лоҳотлар натижаси яққол намоён бўлмоқда. Бу 
борадаги халқчил сиёсатнинг самараси ўлароқ 
давлат бошқаруви ва давлат хизматчилари оддий 
одамларга яқинлашди. Халқни эшитиш, муаммо-
ларни тезкор ҳал қилиш тизими йўлга қўйилди. 
Ўз навбатида, давлат хизматчиларининг масъу-
лияти ва моддий таъминоти ҳам оширилди. Бир 
сўз билан айтганда, “Инсон — жамият — давлат” 
тамойили ишлай бошлади.

Мана шу кенг кўламли ислоҳотларнинг манти-
қий давоми сифатида Президентимиз 4 август 
куни давлат хизматини ислоҳ қилиш ва бошқа-
рувда натижадорликни ошириш чора-тадбирлари 
юзасидан видеоселектор йиғилиши ўтказди. Йи-
ғилишда “Давлат фуқаролик хизмати тўғрисида”-
ги қонунда назарда тутилган талаблардан келиб 
чиқиб, давлат идоралари олдида турган устувор 
вазифалар ҳам муҳокама қилинди.

Давлат фуқаролик хизмати соҳасидаги муноса-
батларни тартибга солишдан иборат бўлган маз-
кур қонун қабул қилиниши кенг жамоатчилик, ма-
ҳаллий ва халқаро экспертлар томонидан катта 
қизиқиш билан кутиб олинди. Жумладан, давлат 
фуқаролик хизмати вакиллари, хорижлик мутахас-
сислар мазкур қонун мазмун-моҳиятига нисбатан 
ўз муносабатини билдирди.  

— Давлатимиз раҳбари бошчилиги-
да барча соҳа ва тармоқларда амалга 
оширилаётган кенг кўламли ислоҳотлар 
ижросини сифатли таъминлаш, мазкур 
ислоҳотлар билан кўзланган мақсад ва 
натижаларга эришиш даражаси бевосита 
давлат органлари томонидан белгиланган 
вазифа ва функцияларнинг нечоғлиқ пух-
та, самарали бажарилишига боғлиқ. Дав-
лат органларининг самарали фаолиятини 
эса малакали, ташаббускор ва халқпарвар 
давлат хизматчиларисиз тасаввур этиб 
бўлмайди.

Шунинг учун ҳам ижтимоий ва иқтисодий 
жиҳатдан ривожланган давлатларда, бирин-
чи навбатда, давлат хизмати ва кадрларга 
нисбатан давлат сиёсатини юритиш муҳим 
аҳамиятга эга. 

Давлат хизматини тўғри ташкил этиш, ав-
вало, мазкур соҳадаги муносабатларни қо-

— Шу вақтгача давлат хизматчиларининг мақоми-
ни белгиловчи бирор муҳим ёки алоҳида қонун йўқ 
эди. Давлат хизматчилари — давлат бошқарувида 
асосий роль ўйнайдиган манба. Шунинг учун улар-
нинг ҳуқуқий мақомини, яъни ҳуқуқини, мажбуриятини 
белгиловчи алоҳида — махсус қонун бўлиши керак. 
Бундан ташқари, давлат бошқарувида давлат ёки фу-
қаролик хизматида захирага олиш, ротацияга олиш 

— Барчамизга маълумки, дав-
лат органларида иш фаолияти 
қанчалик пухта ташкил қилинма-
син, натижа бўлмаса, бундай фао-
лият албатта самарасиздир. 

Шу боис, 2022-2026 йилларга 
мўлжалланган Янги Ўзбекистон-
нинг тараққиёт стратегиясидаги 
инсон қадрини юксалтириш, халқ-

парвар давлат барпо этишга қаратилган устувор мақсад ва вазифа-
лар ижросини таъминлаш давлат органлари фаолияти самарадорли-
ги ва натижадорлигини янада оширишни талаб этмоқда. 

Шунга кўра, “Давлат фуқаролик хизматида тўғрисида”ги қонуннинг 
17-моддаси билан давлат фуқаролик хизматчиларининг фаолияти 
самарадорлигини баҳолаш механизми жорий этилаётгани давлат ор-
ганлари, шу жумладан, маҳаллий ҳокимликлар фаолиятида натижа-
дорлик ва самарадорлик таъминланишида ўзига хос мезон сифатида 
хизмат қилади.  

— Ўзбекистоннинг давлат хизмати тўғри-
сидаги қонуни Парламентнинг юқори палата-
сида маъқуллангани ҳақида эшитиб, бу бўйи-
ча фикр айтишни ўзимга шараф деб билдим. 

Бошқа мамлакатлар бу каби қонунларини анча олдин қабул қилган. 2008 
йилда Вьетнам соҳага тегишли қонунни қабул қилганда, мен ҳукуматга қатор 
таклифларимни берганман.

Қонунни ҳукумат ривожланиши ва маъмурий ислоҳотлар асоси, дейиш 
мумкин. Ўзбекистон қонуни анча пухта, пишитилган. Кейинчалик ислоҳотлар 
ва давр талабига қараб, унга ўзгартиришлар киритилиши мумкин. Бу табиий 
жараён. Шунингдек, Ўзбекистонда Давлат хизматини ривожлантириш агентли-
ги мамлакатда кадрлар сиёсати бўйича марказий орган сифатида муҳим роль 
ўйнайди. Бу ҳам давлат фуқаролик хизматини мувофиқлаштириб боришга са-
марали хизмат қилади.

Озод ҲУСАНОВ,
Ўзбекистон Республикаси 
Президенти ҳузуридаги Давлат 
бошқаруви академияси профессори, 
юридик фанлар доктори:

Пан Сок КИМ, 
БМТ Халқаро давлат хизмати 
комиссияси аъзоси,  
Yonsei  университети 
профессори, Корея Республикаси 
ходимларни бошқариш собиқ 
вазири:

Эркинжон ТУРДИМОВ, 
Самарқанд вилояти 
ҳокими:

Отабек ҲАСАНОВ, 
Ўзбекистон Республикаси 
Президенти ҳузуридаги 
Давлат хизматини 
ривожлантириш агентлиги 
директорининг  
биринчи ўринбосари:

нун билан ягона қоидалар асосида тартибга 
солишни назарда тутади. Давлат хизматини 
тартибга солиш қоидаларига профессио-
наллик, адолатлилик, қонунийлик, шаф-
фофлик каби устувор тамойиллар татбиқ 
этилса, жамиятнинг давлат хизматига нис-
батан ишончи ортишига олиб келади. Чунки 
давлат органлари фаолият сифати дара-
жасига қараб аҳолининг давлат хизматига 
нисбатан тасаввури шаклланади. Давлат 
номидан фаолият олиб бораётган хизматчи-
га қараб эса бошқарув ёки хизмат тизимига 
баҳо берилади.

Давлат ва жамият орасида мувозанатли, 
ошкора муносабатлар шаклланган тақдир-
да, давлатнинг барча соҳалар бўйича ис-
тиқболли ривожланиши, мақсад қилинган 
марраларга эришиш самарадорлиги таъ-
минланади.

Бунинг учун, аввало, давлат бошқаруви 
тизимини малакали ва масъулиятли кадрлар 
билан тўлдириш, уларнинг касбий салоҳия-
тини ошириб бориш, рақобатли меҳнат бо-
зори шароитида давлат хизмати нуфузи ва 
жозибадорлигини ошириш мақсадида хиз-
матчиларнинг ҳуқуқий ва ижтимоий ҳимояси 
ҳамда кафолатларини белгилаш зарур. 

Яқинда имзоланган “Давлат фуқаролик 
хизмати тўғрисида”ги қонун эса мазкур чо-
ра-тадбирларнинг ҳуқуқий пойдевори бўлиб 
хизмат қилиши билан бир қаторда, давлат 
бошқаруви тизимида кадрларга бўлган дав-
лат сиёсатини юритишда йўл кўрсатувчи 
“компас” вазифасини бажаради.

Бу — инсон қадри учун хизмат қиладиган 
давлат фуқаролик хизматчиларини тўлиқ 
тайёрлаш, уларнинг малакасини ошириш, 
қайта тайёрлаш тизимини концептуал яра-
тадиган қонун. Оддий мисол, ушбу қонунда 
давлат фуқаролик хизматига кириш, бу хиз-
матни ўташ, хизматдаги чекловлар, маж-
буриятлар, ҳуқуқлар, ижтимоий таъминот 
масалаларининг барчаси мужассамлашган.

деган масалалар бор. Буларни аввал ҳеч бир қонун-
чилик белгиламаган. 

Ниҳоят, яқинда жуда кўпчилик иштиёқ ва умид би-
лан кутаётган “Давлат фуқаролик хизмати тўғрисида”-
ги қонун имзоланди. Қонуннинг муҳим жиҳатларидан 
бири — фуқаролик хизматини ёки давлат хизматини 
бошқарувчи органлар мақомларининг алоҳида бел-
гилаб қўйилиши бўлди. Бунда яна бир муҳим давлат 
органи ҳам кўрсатилди. Бу — Давлат хизматини ри-
вожлантириш агентлиги. 

Қонунга кўра, кўплаб давлат хизматларида иш-
тирок этаётганларга эркинлик берилади, уларнинг 
ташаббуси қўллаб-қувватланади. Малакаси ҳамда 
билими эътиборга олинади. Айниқса, давлат хизма-
ти лавозимига тайинлашда фақат органларнинг ўзи 
эмас, балки ошкоралик асосида тегишли агентлик 
бошчилигида танлов асосида, уларнинг билими чиғи-
риқлардан ўтказилиб, жойларга тайинланади. Бу кор-
рупциянинг олдини олиши билан аҳамиятли. Қонунда 
коррупциянинг олдини олиш, камайтириш бўйича ҳам 
меъёрлар бор. Бу меъёрларнинг амалга ошиши би-
лан Президент айтган самарали бошқарув тизимига 
эга бўламиз. Ўйлайманки, бундан кейин бошқарув ти-
зими янада ривожланади.

Андрей МАРГОЛИН, 
Россия Федерацияси 
Президенти ҳузуридаги 
Россия Халқ 
хўжалиги ва давлат 
хизмати академияси 
проректори:

³ар бир ходимнинг онгли равишда хал¿¿а ва исло³отларга 
дахлдорлик жозибаси

ДАВЛАТ ФУ¯АРОЛИК ХИЗМАТИ



3Нигоҳ 2022 йил 11 август, 162-сон

Гапимиз гарчи Олмалиқ сўзининг луғавий 
маъноси ҳақидаги мулоҳаза билан бошланган 
бўлса-да, мавзуимиз бошқа, аниқроқ айтган-
да, Қурама тоғлари бағридаги жавоҳир, ушбу 
шаҳарнинг ривожланиш драйвери — “Олмалиқ 
кон-металлургия комбинати” АЖ фаолияти тўғ-
рисида.

Мазкур комбинат мис-молибден, полиме-
талл, олтин таркибли маъданларни қазиб олиш 
ва қайта ишлаш бўйича нафақат Ўзбекистон, 
балки жаҳондаги етакчи корхоналардан бири. 

Юртимизда ишлаб чиқарилаётган саноат маҳ-
сулотининг 7 фоизи, экспорт ҳажмининг 15 фои-
зи мазкур комбинат ҳиссасига тўғри келиши ҳам 
фикримиз далилидир. Айни пайтда корхона ва 
унинг Тошкент, Наманган, Жиззах ва Сурхондарё 
вилоятларидаги таркибий бўлимларида 35 минг-
дан зиёд ишчи-хизматчи меҳнат қилаётир.

Сўнгги йилларда комбинатни техник ва тех-
нологик жиҳатдан модернизация қилиш, янги 
ишлаб чиқариш қувватлари барпо этиш, ишлаб 
чиқариш жараёнига илғор замонавий техноло-
гияларни жалб этиш, илм ва технологияга катта 
маблағ йўналтириш борасида мисли кўрилмаган 
ишлар амалга оширилмоқда. Гап комбинат риво-
жи ҳақида борар экан, Президентимиз ташаббу-
си билан Ёшлик-1 конини ўзлаштириш инвести-
ция лойиҳаси бошланганини алоҳида қайд этиб 
ўтиш жоиз. Чунки ушбу ташаббус комбинатнинг 
70 йилдан ортиқ давр мобайнидаги фаолиятида 
туб бурилиш ясовчи, замонга мос янги тараққиёт 
даврини бошлашига замин яратувчи йирик лойи-
ҳадир.

Ёшлик кони янги марраларга 
эшик очади

Бугун аҳоли фаровонлиги, иқтисодиётимиз 
барқарорлигини таъминлашга қаратилган йирик 
лойиҳалар амалга оширилмоқда. Ёшлик-1 кони-
ни ўзлаштириш инвестиция лойиҳасини шундай 
мегалойиҳалар сирасига киритиш мумкин. Са-
баби, лойиҳа комбинатнинг ишлаб чиқариш ва 
экспорт кўрсаткичларини ошириш, минглаб янги 
иш ўринлари яратилишига хизмат қилиши билан 
бирга, қўшилган қийматга эга маҳсулотлар иш-
лаб чиқаришни ташкил этиш орқали қатор саноат 
йўналишлари ривожига кенг йўл очиши билан 
аҳамиятлидир. Зеро, ушбу конда олтин, мис, ку-
муш, молибден, селен каби 13 турдаги қимматли 
ва нодир металлар бор.

Президентимизнинг 2017 йил 1 мартдаги 
“Ёшлик-1 кони негизида “Олмалиқ КМК” АЖнинг 
ишлаб чиқариш қувватларини кенгайтириш чо-
ра-тадбирлари тўғрисида”ги қарорига мувофиқ 
амалга оширилаётган мазкур мегалойиҳа қийма-
ти 4,8 миллиард долларни, кон майдони 11 минг 
гектарни ташкил этишининг ўзиёқ лойиҳа кўлами 
қай даражада катта эканини кўрсатади. Захира-
си ҳам шунга яраша салмоқли — йилига 65 мил-
лион тонна маъдан қазиб олиш қувватига эга.

Конни ўзлаштириш ишлари давлатимиз 
раҳбарининг 2017 йил 11 август куни Олмалиқ 
шаҳрига ташрифи доирасида бошланган. Ўша 
кезлар бу ерда йилига 3 миллион куб метр кон 
ишлари бажарилган бўлса, сўнгги йилларда 
415 миллион долларлик 593 дона замонавий 
техника олиб келингач, самарадорлик ўн кар-
ра ошди. Айни пайтга қадар эса конда руда 
қатламига етиш ва уни қазиб олиш мақсадида 
қарийб 125,5 миллион метр куб тупроқ ишлари 
бажарилди.

Австралиянинг JORC кодексига мувофиқ амал-
га оширилган ҳисоб-китоблар шуни кўрсатдики, 
комбинатнинг мис ресурслари 45 миллион тонна-
ни, олтин захиралари эса 5 минг тоннани ташкил 
этади. Ушбу геология қидирув ишлари натижала-
рига таянган ҳолда комбинатни ривожлантириш 
концепцияси ишлаб чиқилди. Унга кўра, 2030 
йилга бориб мис ишлаб чиқариш 515 минг тонна, 
олтин 52 тонна, кумуш 343 тоннага етказилиши 
кўзда тутилмоқда. Бу марраларга эришиш учун 
кўп минг кишилик жамоа томонидан улкан бунёд-
корлик ишлари жадал давом этмоқда.

Айни пайтда комбинатда Ёшлик-1 конини ўз-
лаштириш лойиҳаси доирасида кон фаолияти 
учун зарур янги инфратузилма объектлари, яъни 
темир йўллар ва станциялар, кон транспорти 
воситаларини таъмирлаш ва йиғиш цехлари қу-
рилмоқда. Шунингдек, 650 мегаватт қувватга эга 
ташқи электр тармоғи барпо этиляпти.

Ёшлик-1 конидан 3-мис бойитиш фабрикасига 
маъдан ташиш харажатини камайтириш мақса-
дида майдалаш комплекси ва узунлиги 4 кило-
метр бўлган айланма-оқим технологияси (ЦПТ) 
қурилиши учун майдон тайёрланмоқда. Бу ерда 
маъдан дастлабки тарзда майдаланади. Коннинг 

устки қатламини ташиш учун ҳам айнан шундай 
технология жорий этилмоқда.

Шунингдек, соатига 23 минг куб метр қувватга 
тенг сув таъминоти объектлари ҳамда ишлаб чи-
қариш қуввати 360 минг тонна бўлган янги оҳак 
заводи барпо этиляпти. Конда қазиб олинган ру-
даларни қайта ишлаш учун эса 3-мис бойитиш 
фабрикаси қурилмоқда.

Ишлаб чиқариш ҳажми  
2,5 баробар ошади

Юртимиз кончилиги ривожи учун муҳим во-
қеа — қиймати 2 миллиард доллар, рудани қайта 
ишлаш қуввати 60 миллион тонна бўлган 3-мис 
бойитиш фабрикасини лойиҳалаштириш ишла-
рига Италиянинг “Wood” ҳамда лойиҳани техник 
жиҳатдан баҳолаш ва қабул қилишга Буюк Бри-
таниянинг “Technip Energies” компаниялари жалб 
этилган.

Фабрика қурилиши учун 106 гектар ер ажра-
тилган бўлиб, қурилиш майдони комбинат ишчи 
кучлари билан тайёрланди.

3-мис бойитиш фабрикаси комбинатнинг 
ишлаб чиқариш қувватини 2,5 баробар ошири-
ши билангина эмас, балки мис саноати класте-
ри, кимё, машинасозлик, электротехника ҳамда 
автомобилсозлик тармоқлари ривожига ҳам за-
мин яратиши билан аҳамиятлидир.

— Давлатимиз раҳбарининг бевосита ташаб-
буси ва кўрсатмалари билан Олмалиқда кейинги 
босқичда 4- ва 5-мис бойитиш фабрикаларини 
қуриш мақсад қилинган, — дейди “Олмалиқ кон-
металлургия комбинати” АЖ бошқаруви раиси 
Абдулла Хурсанов. — Биргина 4-мис бойитиш 
фабрикасини қуриш натижасида рудани қайта иш-
лаш ҳажми 3 карра кўпайиб, 160 миллион тоннага 
етади. Ўз навбатида, 2028 йилга бориб комбина-
тимиз йилига 400 минг тонна мис, 50 тонна олтин 
ва 270 тонна кумуш ишлаб чиқариш қувватига эга 
бўлади. Шу билан бирга, янги мис бойитиш фаб-
рикаларидан олинадиган 2 миллион тонна мис 
концентратини қайта ишлаш учун умумий қуввати 
400 минг тонна мис катоди чиқаришга мўлжаллан-
ган металлургия комплекси бунёд этилади. Комп-
лекс таркибида янги металлургия цехи, 5-сульфат 
кислота цехи, мисни электролиз қилиш ва ҳаво 
тақсимлаш цехлари барпо этилади.

Янги фабрика таркибида руда омборлари, 
ўрта ва кичик майдалаш корпуслари, янчиш бў-
лими билан бош корпус биноси, флотация ва 
сувсизлантириш бўлимлари, гидрометаллургия 
цехи, тайёр маҳсулотни сақлаш ва жўнатиш бў-
лими, таъмирлаш-механик устахоналари, чиқин-
ди хўжалиги ва бошқа бўлинмалар бўлади.

Ушбу фабрика МДҲда ягона бўлиши билан 
бирга, унинг барча технологик жараёнлари тў-
лиқ автоматлаштирилади. Бу инсон омилининг 
технологик жараёнларга таъсирини камайтириб, 
маҳсулот сифатини яхшилаш, меҳнат унумдор-
лигини оширишга хизмат қилади.

Мис саноати кластери —  
миллий иқтисодиёт драйвери

“International Copper Study Group” (ICSG) ҳи-
соб-китобларига кўра, 2021 йилда дунёда тоза-
ланган мис ишлаб чиқариш ҳажми 24,50 миллион 
тоннани, унинг реал истеъмоли эса 25,33 мил-
лион тоннани ташкил қилган. Яъни йиллик ишлаб 
чиқариш ҳажмига нисбатан бозор талаби ҳажми 
юқори бўлиб, ўз навбатида, бу мис танқислиги-
ни юзага келтирган. “Яшил иқтисодиёт” ва қайта 
тикланадиган энергия манбаларининг жадал ри-
вожланиши, электромобиллар, маиший техника, 
электроника соҳаларида ишлаб чиқаришнинг кў-
пайиши туфайли жаҳонда мисга талаб 2030 йил-
га келиб 40 фоиз ортиши кутилмоқда.

Бу, ўз навбатида, мамлакатимиздаги ягона мис 
ишлаб чиқарувчи — Олмалиқ кон-металлургия 
комбинати мис катодларини чуқур қайта ишлаш 
ва ишлаб чиқаришда кўп поғонали занжирларни 
яратган ҳолда юқори қўшилган қийматли маҳсу-
лотлар тайёрлашга ўтишини тақозо этмоқда.

Ҳозирги вақтда мис сотишдан олинадиган 
йиллик даромадлар тахминан 2,5 миллиард 
долларни ташкил қилади. Мис ишлаб чиқариш 
ҳажми йилига 500 минг тоннага кўпайтирилган 
тақдирда, 2030 йилга келиб ушбу кўрсаткич, ўза-
ро боғлиқ тармоқларни ҳисобга олган ҳолда, 8-9 
миллиард долларга етиши мумкин. Ушбу марра-
ларга эришишда эса Президентимизнинг 2021 
йил 24 июндаги “Кон-металлургия саноати ва 
унга боғлиқ соҳаларни ривожлантириш бўйича 
қўшимча чора-тадбирлар тўғрисида”ги қарори 
муҳим ҳуқуқий асос вазифасини ўтаяпти.

Қарорда мис ва у билан боғлиқ соҳаларда 
юқори қўшилган қийматли тайёр маҳсулотлар 
ишлаб чиқариш бўйича илмий-технологик клас-
терни, яъни мис саноати кластерини ташкил 
этиш кўзда тутилган. Мазкур кластер доирасида 
лойиҳа ва инжиниринг хизматлари, илмий тадқи-
қот ва тажриба-конструкторлик ишларининг ўза-
ро боғлиқ тизимини ривожлантириш, замонавий 
технологияларни трансфер қилиш, инновация-
лар ва рақамли технологияларни жорий этиш 
ҳамда мавжудларини такомиллаштириш бўйича 
илғор хорижий тажрибалар асосида фан ва иш-
лаб чиқариш ўртасидаги ўзаро ҳамкорликнинг 
янги тизими шакллантирилади.

Кластерни ривожлантириш концепциясини иш-
лаб чиқиш учун етакчи хорижий консалтинг ком-
паниялардан бири — Hatch (Канада) жалб қили-
ниб, у билан биргаликда тайёр мис маҳсулотлари 
ишлаб чиқариш бўйича Ўзбекистоннинг халқаро 
бозордаги мавқеини аниқлаш ишлари йўлга қў-
йилди. Юқори қўшилган қийматли маҳсулотлар 
ишлаб чиқаришни ривожлантириш юзасидан так-
лифларни тайёрлашдан ташқари, хорижий компа-
ния томонидан мис кластери учун асосий хомашё 
ҳисобланган мисни максимал даражада ишлаб 
чиқариш имкониятлари ўрганилади, шунингдек, 
капитал ва технологияларни жалб қилиш учун за-
рур бўлган муайян чора-тадбирлар белгиланади.

Бунда асосий эътибор Олмалиқ кон-металлур-
гия комбинатида амалга оширилаётган мегало-
йиҳалар доирасида 3-мис бойитиш фабрикасини 
ишга тушириш, мис маҳсулотлари ишлаб чиқариш 
қувватларини кенгайтириш ҳисобига 2024 йилдан 
бошлаб ҳажми 187 минг тоннага етказиладиган 
мис хомашёсини чуқур қайта ишлашни таъмин-
лашга қаратилади. Келажакда эса мис ишлаб 
чиқариш 400 минг тоннани ташкил этишини ино-
батга олиб, мис кластерида хусусий тадбиркор-
ларнинг роли янада оширилади.

Ушбу кенг кўламли вазифаларни сифатли 
ижро этиш мақсадида Чили ва Бразилиядаги мис 
кластери тажрибаси, энг илғор металлургия ком-
бинатлари технологиялари ва ускуналари чуқур 
ўрганилди. 

Масалан, Чилининг “Codelco” компанияси 
фабрикалари ҳамда очиқ ва шахта усулида йи-
лига 18 миллион тонна руда қазиб олинадиган 
Чукикамата конидаги тажрибани Ёшлик-2, Мис-
кон ва бошқа конларни ўзлаштиришда қўллаш 
белгилаб олинди.

“BHP” компаниясининг (Австралия) Спенса 
кони рудаси таркиби ва геологияси Ёшлик кони 
характеристикасига тўғри келиши сабабли 1 та  
линиядан иборат, йилига 25 миллион тонна ру-
дани бойитиш технологияси ўрганилиб, Олма-
лиқ кон-металлургия комбинатининг келажакда 
қуриладиган 4-мис бойитиш фабрикасини лойи-
ҳалашда 4 та линияни ўрнатиш назарда тутил-
моқда. 

Мамлакатимизда мис саноати кластерини ри-
вожлантириш ҳолатини айрим рақамларда кўр-
сатиш мумкин. Мисол учун, 2018 йилда 22,4 минг 
тонна мис қайта ишланган бўлса, жорий йилда бу 
кўрсаткич 71 минг тоннани ташкил этади. 

— Олмалиқ кон-металлургия комбинати 
юқори қўшимча қийматга эга маҳсулотлар иш-
лаб чиқариш ҳажмини ошириш мақсадида мис 
ва рухни чуқур қайта ишлашга мўлжалланган, 
умумий қиймати 27,4 миллион долларлик 11 та 
лойиҳани жадаллик билан амалга оширмоқда, 
— дейди “Олмалиқ кон-металлургия комбина-
ти” АЖ мис саноати кластерини ривожлантириш 
хизмати бошлиғи Жасур Тўхтаев. — Бунда йи-
лига 11 минг тонна мис ва 4 минг тонна рухдан 
қўшимча 134 миллион долларлик мис листлари, 
тасмалари, фольгаси ва кукуни каби экспорт-
боп маҳсулотлар ишлаб чиқарилади. Электро-
мобиллар сони ўсишини ҳисобга олган ҳолда, 
комбинатда электрмоторларда ишлатиладиган 
тўртбурчакли сим ишлаб чиқариш лойиҳаси 
ҳам бошланди. Лойиҳанинг биринчи босқичида 
ишлаб чиқариш қуввати 6 минг тоннани ташкил 
этади. Келгусида бу кўрсаткич 12 минг тоннага 
қадар оширилиб, тўлиқ экспорт қилинади.

Ангрен қувур заводида 2022-2023 йилларда 
мавжуд қувватларни кенгайтиришга қаратилган 
13,9 миллион долларлик 5 та инвестиция ло-
йиҳаси амалга оширилади. 4 та янги турдаги 

маҳсулот — капилляр қувурлар, мис учликлар, 
қотишмадан тайёрланадиган фитинглар ва диа-
метри 25 мм.дан 42 мм.гача бўлган тўғри қувур-
ларни ишлаб чиқариш ўзлаштирилади. Мис қу-
вурлар ишлаб чиқариш қуввати ҳозирги 8 минг 
тоннадан 20 минг тоннагача етказилади. Нати-
жада 2025 йилга келиб комбинатнинг биргина 
ушбу бўлинмасида 1,4 триллион сўмликдан ор-
тиқ қўшилган қийматли маҳсулотлар ишлаб чи-
қаришга эришилади.

Бойитиш фабрикалари қуввати ошиши ҳисо-
бига маҳаллий технологик ускуналар, эҳтиёт ва 
бутловчи қисмлар билан тўлиқ таъминлаш учун 
комбинат таркибида янги тармоқ — машинасоз-
лик заводини қуриш лойиҳаси ҳам ишлаб чиқил-
ди. Бу лойиҳа, аввало, комбинат машинасозлиги 
учун жуда муҳим. Машинасозлик заводи 4 та мис 
бойитиш фабрикаси учун йилига умумий қиймати 
200 миллион доллар бўлган майдалагич, тегир-
мон каби ускуналар ҳамда бутловчи-эҳтиёт қисм-
лар ишлаб чиқариш имконини беради. Лойиҳа 
қиймати 500 миллион доллар бўлган бу корхона 
2024 йилда ишга туширилиши режалаштирил-
ган. Кон-металлургия техникасининг 35 та янги 
турини ишлаб чиқариши мўлжалланаётган янги 
машинасозлик заводи 2 мингга яқин кишини иш 
билан таъминлаши кутилмоқда.

Шу билан бирга, нодир металлар ва қаттиқ 
қотишмалар илмий-ишлаб чиқариш бирлашма-
си негизида мис асосидаги 3 та янги турдаги 13 
миллион долларлик маҳсулот ишлаб чиқаришни 
ўзлаштириш лойиҳаларига киришилди. Бу ерда 
мисдан тасмалар ва тахталар, мис қотишмала-
ридан катанка (бронза ва жез), мис ва унинг қо-
тишмаларидан сферик кукун ишлаб чиқарилади. 
Йилига 11 минг тонна мис ва 4 минг тонна рух қай-
та ишланиб, 134 миллион долларлик экспортбоп 
маҳсулот тайёрланади. Шунингдек, 1,4 триллион 
сўмлик мис қотишмалари маҳаллийлаштирилади.

Буларнинг барчаси комбинатга нафақат мис, 
балки юқори қўшилган қийматли бошқа экспорт-
боп маҳсулотлар ишлаб чиқариш ҳисобига сал-
моқли фойда олиш, корхонанинг ташқи бозорда-
ги рақобатбардошлиги ва рейтингини ошириш, 

миллий иқтисодиётимизни мустаҳкамлаш имко-
нини беради.

Юксак экспорт салоҳияти — 
барқарор ривожланиш кафолати

Бугунги кунда Олмалиқ КМК томонидан юздан 
ортиқ номдаги маҳсулотларнинг 54 фоизи ташқи 
бозорга етказиб берилмоқда.

Экспорт кўрсаткичлари корхона иқтисодий 
салоҳиятининг йилдан-йилга ўсиб бораётгани-
дан далолат беради. Агар 2017 йилда корхона 
ташқи бозорга қарийб 643,1 миллион долларлик 
маҳсулот етказиб берган бўлса, 2020 йилда ко-
ронавирус пандемияси билан боғлиқ инқирозга 
қарамай, экспорт ҳажми 127,7 фоиз ўсиб, 821,5 
миллион долларни ташкил қилди. 2021 йилда 
экспорт 1124,2 миллион долларгача кўтарил-
ди ва ўсиш суръати 136,8 фоизни ташкил этди. 
Жорий йилда ҳам экспорт прогноз кўрсаткичла-
рининг ошиғи билан бажарилиши кутилмоқда. 
Шуниси аёнки, комбинат эришилган ютуқлар би-
лан тўхтаб қолмай, ишлаб чиқариш ва хорижга 
маҳсулот етказиб бериш ҳажмини ошириш, янги 
бозорларни ўзлаштиришда давом этмоқда.

Комбинат салоҳияти кўламини баҳолаш учун 
қимматбаҳо металларнинг асосий турларини 
қазиб олиш ва ишлаб чиқаришнинг рақамли 
доминантига назар ташлаш кифоя: юртимизда 
кумуш ишлаб чиқаришнинг тахминан 90 фоизи 
ва олтин ишлаб чиқаришнинг 20 фоизи мазкур 
комбинат улушига тўғри келади. Шунингдек, у 
нафақат Ўзбекистонда, балки Марказий Осиё 
минтақасида энг йирик мис ишлаб чиқарувчи 
ва ўз навбатида, мис ҳамда ушбу металлдан 
тайёрланган маҳсулотларни ички-ташқи бозор-
ларга етказиб берувчи ҳисобланади. Комбинат 
маҳсулотлари миллий ва халқаро бозорларда 
юқори баҳоланади.

— Ҳозирги вақтда комбинат 18 турдаги экс-
портбоп, юқори ликвидли маҳсулотларни хориж-
га сотмоқда, — дейди Олмалиқ КМК металлургия 
хомашёсини сотиш ва таъминлаш бошқармаси 

бошлиғи Комил Бадалов. — Улар ичида мис асо-
сийсидир. Бугунги кунда комбинатимиз мис иш-
лаб чиқариш ҳажми бўйича Россия ва Қозоғис-
тондан кейинги учинчи ўринда туради. Корхона 
йилига 148 минг тоннага яқин мис ишлаб чиқа-
ради, шундан 70 минг тоннаси экспортга жўна-
тилади. Шунингдек, хорижлик истеъмолчиларга 
молибден, рений, рух, кадмий, вольфрам, палла-
дий ва бошқа нодир металлар етказиб берилади. 
Сурхондарё вилоятида жойлашган Шеробод це-
мент заводи маҳсулотларининг катта қисми ҳам 
экспорт қилинади.

Комбинат жорий йил ва яқин истиқболда 
экспорт кўрсаткичларини бир неча баробар 
оширишни мақсад қилган. Бунга эришиш учун 
бозорнинг ҳозирги конъюнктурасини ҳисобга 
олган ҳолда ишлаб чиқариш ва сотувлар ҳаж-
мини ошириш бўйича аниқ лойиҳалар ишлаб 
чиқилди. Бунда мис ва ундан тайёр маҳсулот-
лар ишлаб чиқаришга алоҳида эътибор қара-
тилади.

Жорий йилнинг 7 ойи мобайнида Олмалиқ 
кон-металлургия комбинати томонидан нафақат 
ишлаб чиқариш кўрсаткичлари ортиғи билан ба-
жарилди, балки маҳсулот экспорти борасида ҳам 
юқори натижалар қайд этилди.

Комбинат маҳсулотлари экспорти геогра-
фияси йилдан-йилга кенгайиб бораётгани ҳам 
эътирофга сазовор. Жумладан, маҳсулотлар 
Туркия, Россия, Беларусь, Қозоғистон, Бол-
гария, Озарбайжон, Қирғизистон, Украина, 
Польша, Тожикистон, Индонезия, Нидерлан-
дия, Хитой, Туркманистон, Афғонистон каби 
давлатларга экспорт қилинмоқда. Шунингдек, 
янги бозорлар — Суринам, Кения, Австралия, 
Литва, Грузия, Португалия, Канада, Австрия, 
Испания, Финляндия, Марокаш ва Сингапурга 
ҳам сотиляпти. 

2022 йил январь-июль ҳолатига комбинат 623 
миллион 402 минг долларлик маҳсулот экспорт 
қилган. Бу борадаги режа 133,5 фоиз бажарилга-
нини алоҳида таъкидлаш жоиз.

Маҳаллийлаштириш дастури — 
иқтисодий самарадорлик омили

Экспортбоп ва импорт ўрнини босадиган, ра-
қобатбардош, замонавий истеъмол бозори та-
лабларига жавоб берадиган маҳсулотлар ишлаб 
чиқаришни ривожлантириш, шу орқали катта 
миқдордаги валютани тежаш, маҳаллий хомашё 
ва минерал ресурслардан фойдаланишда инно-
вацион ёндашувларни кенг татбиқ этиш мамлака-
тимиз саноат корхоналари олдида турган устувор 
вазифалар сирасига киради. Бугунги кунда комби-
натда бу борада ҳам кенг қамровли ишлар амалга 
оширилмоқда. Жумладан, ишлаб чиқаришни ма-
ҳаллийлаштириш, асосан, икки йўналиш — корхо-
нада мавжуд ва янги қувватларда импорт ўрнини 
босадиган маҳсулотлар ишлаб чиқариш ҳамда 
маҳаллий ишлаб чиқарувчи корхоналар ва тад-
биркорлик субъектлари билан кооперация алоқа-
ларини кенгайтириш ҳисобига олиб борилмоқда.

Президентимизнинг 2022 йил 24 январдаги 
“Республикада ишлаб чиқаришни ривожланти-
риш ва саноат кооперациясини кенгайтиришнинг 
самарали тизимини яратиш чора-тадбирлари 
тўғрисида”ги қарори билан 2022 йилда 97 лойиҳа 
доирасида импорт ўрнини босувчи маҳаллийлаш-
тирилган 208,7 миллиард сўмлик маҳсулот ишлаб 
чиқариш бўйича тармоқ жадвали тасдиқланган. 
Ушбу қарор ижроси бўйича май ойидан бошлаб 
яна 28,2 миллиард сўмлик 11 та янги лойиҳанинг 
тармоқ жадвали тасдиқланиб, маҳсулотлар иш-
лаб чиқарилиши бошланди. 

Жорий йил январь-июль ойларида маҳаллий-
лаштириш дастури доирасида режалаштирилган 
лойиҳалар бўйича 129,2 миллиард сўмлик маҳ-
сулот тайёрланиши белгиланган бўлса, амалда 
162 миллиард сўмлик маҳсулот ишлаб чиқарил-
ди. Бу режага нисбатан 125,4 фоиз, ўтган йилнинг 
мос даврига нисбатан эса 143,1 фоиз ортиқдир. 
Йил якунига қадар қарийб 270 миллиард сўмлик 
ёки режага нисбатан 113,9 фоиз маҳсулот ишлаб 
чиқарилиши кутилмоқда. Бунда импорт ўрнини 
босиш самарадорлиги 24,5 миллион долларни 
ташкил этади.

Барча лойиҳалар бўйича режа кўрсаткичлари 
бажарилишига эришилди ва 516,3 минг доллар-
лик маҳсулот экспорт қилинди.

Ҳозир комбинат ёрдамида Олмалиқ шаҳрида 
лойиҳа қиймати 115 миллиард сўм бўлган Олма-
лиқ қуюв механика заводи учун ажратилган ерда 
зарур бинолар қурилмоқда. Октябрь ойида ишга 
туширилиши режалаштирилган корхонада коо-
перация асосида йилига импорт ўрнини босувчи 
200 миллиард сўмлик маҳсулот ишлаб чиқариш 
имкони яратилади, 200 дан зиёд янги иш ўрни 
очилади.

Бир сўз билан айтганда, комбинатда бугун 
улкан ўзгаришлар амалга оширилмоқда. Ёш-
лик кони нафақат мамлакат саноати, балки 
жаҳон рангли металлургиясининг локомотив 
лойиҳаларидан бирига айланади. Мегалойи-
ҳа эвазига Олмалиқ кон-металлургия комби-
нати жаҳонда тоғ жинсларини қазиш бўйича 
16-ўриндан, маъданни қайта ишлаш ҳажми 
бўйича 25-ўриндан 1-ўринга кўтарилади. Мис 
ишлаб чиқариш бўйича эса яқин йиллар ичида 
энг гигант ишлаб чиқарувчиларнинг кучли ўн-
лигига киради. 

Авазбек ХУДОЙҚУЛОВ,
“Янги Ўзбекистон” мухбири

ЎЗБЕКИСТОН РЕСПУБЛИКАСИ МУСТАҚИЛЛИГИНИНГ 31 ЙИЛЛИГИГА

икки му³им омил бирлашган Олмали¿да 
саноатнинг ривожланиш даври бошланяпти

Олмалиқ сўзининг луғавий маъноси, келиб чиқиш тарихи борасида турли 
талқинлар мавжуд. Омма орасида ғанимнинг ушбу кўҳна кентни маҳв этолмагани 
учун “олмадик”, “ололмадик” деган иқроридан Олмалиқ келиб чиққани ёки 
шаҳар этагидаги катта олмазор бу номга асос экани ҳақидаги тахминлар машҳур. 
Назаримда, бу сўзнинг асоси “Ол болиғ”, яъни “ол — қизил, оловдек ёниб турувчи, 
болиғ — шаҳар”дан ташкил топган, деган тўхтам мантиқий жиҳатдан асослидек. 
Бинобарин, бу шаҳарнинг ҳар ҳовуч тупроғи олтину кумуш, мис каби қимматбаҳо 
металларга бой. Зеро, 70 йил мобайнида бу ердан 1,5 миллиард тонна руда қазиб 
олиниб, 6 миллион тоннадан ортиқ мис, 3,5 минг тонна кумуш ва 850 тонна олтин 
ишлаб чиқарилгани ҳам фикримизни тасдиқлайди.

Логистика тизимига мамлакат иқтисо-
диётининг қон томири, дея таъриф бе-
рилиши бежиз эмас. Боиси, самарадор 
логистика тизими ички бозорда тайёр 
маҳсулот ва хомашё ҳаракатини оптимал-
лаштириш орқали харидорларга товар ва 
хизматлар қулай шароит ва арзон нарх-
ларда етказиб берилишини таъминлайди, 
бозордаги рақобатни рағбатлантиради. 
Ташқи бозорда эса мамлакатнинг иқти-
содий рақобатбардошлигини оширади ва 
жаҳон иқтисодиётига интеграция жараё-
нини тезлаштиради. 

Жорий йил 9 август куни давлатимиз 
раҳбари халқаро транспорт йўлаклари-
ни ривожлантириш ва диверсификация 
қилиш бўйича тақдимот билан танишар 
экан, бу йил юртимиз маҳсулотлари 32 та 
янги бозорга кириб боргани, Жаҳон савдо 
ташкилотига кириш бўйича ишлар ҳам жа-
даллашаётганини таъкидлади. 

Бу мамлакатимизда экспортчи корхона-
лар ҳар томонлама қўллаб-қувватланаёт-
гани билан боғлиқ. Боиси, иқтисодиётда 
ишлаб чиқариш қанчалик муҳим бўлса, 
маҳсулотни етказиб бериш ҳам шунчалик 
аҳамиятли. Айниқса, ҳозир дунёда логис-
тика муаммолари авжига чиққан вазиятда 
бу ўта долзарб ҳисобланади.

Яъни сўнгги вақтларда технологик ин-
новацияларнинг тез суръатлари, дунё 
иқтисодиётидаги ўзгарувчан мураккаб ва-
зиятлар ва COVID-19 пандемияси транс-
порт логистикаси соҳаси ривожини бироз 
қийинлаштиргандек. Жаҳон транспорт ва 
логистика тизими ташкилоти маълумотла-
рига кўра, транспорт хизматлари бозори 
2021 йилдаги 6 559,7 миллиард доллар-

ТАРАҚҚИЁТ МЕЗОНЛАРИ

ЯНГИЛАНАЁТГАН 
ТРАНСПОРТ-ЛОГИСТИКА ТИЗИМИ

минта¿анинг и¿тисодий сало³иятини янада оширишга хизмат ¿илмо¿да

дан 2022 йилда 7 210,4 миллиард дол-
ларгача ўсиши кутилмоқда. Бу кўрсаткич 
2026 йилга бориб 9,6 фоиз ўсиш суръати 
билан 10 394,13 миллиард долларни таш-
кил этиши тахмин қилиняпти. Шу сабабли 
транспорт соҳаси статистикаси ва маъ-
лумотларини чуқур таҳлил қилиш тобора 
муҳим аҳамият касб этмоқда.

Ўтган йил маълумотларига кўра, охир-
ги вақтларда мамлакатимиз Жаҳон бан-
кининг “Логистика самарадорлиги” ин-
дексида 19 поғона кўтарилди. 2022-2026 
йилларга мўлжалланган Янги Ўзбекистон-
нинг тараққиёт стратегиясида ҳам транс-
порт ва логистика хизматлари бозори ва 
инфратузилмасини ривожлантириш, те-
мир йўл тармоқларини электрлаштириш 
даражасини 60 фоизга етказиш, ташқи 
савдо учун “яшил йўлаклар” ҳамда тран-
зит имкониятларини кенгайтириш ва тран-
зит юк ҳажмини 15 миллион тоннага оши-
риш белгиланган.

Олис манзиллар қисқарди

Сир эмас, яқин вақтларга қадар биз-
нинг асосий юкларимиз Қозоғистон 
транзит йўлаклари орқали ташилган ва 
бу йўналиш имкониятлари эҳтиёжлари-
мизни тўла қондира олмаган. Товарлар-
ни Ўзбекистон ҳудудига олиб киришда 
электровозлар, замонавий терминаллар 
етишмаслиги, темир йўл тармоқларидаги 
бандлик маҳсулотларнинг маълум муд-
дат қолиб кетишига сабаб бўлиб, мам-
лакатимиз иқтисодиётига салбий таъсир 
кўрсатган.

Давлатимиз раҳбари 2017 йилда Олий 
Мажлисга Мурожаатномасида Ўзбекистон 
ташқи савдо юкларини жаҳон ва минтақа-
даги асосий бозорларга олиб чиқадиган 
ишончли транспорт ва транзит йўлак-
ларини изчил шакллантириш, логистик 
йўналишларни диверсификация қилиш, 
бу борада қўшниларимиз билан амалий 
музокаралар ўтказиш зарурлигига алоҳи-
да эътибор қаратди. Жумладан, транзит 
давлатлар — Туркманистон, Эрон, Қозо-
ғистон, Россия, Озарбайжон ва Грузия 
ҳудудларидан асосий экспорт юкларини 
транзит шаклида ташишда преферен-
цияларга эга бўлиш, хорижий ва маҳал-
лий инвесторларнинг логистика соҳасида 
аниқ лойиҳаларни амалга ошириш бора-
сидаги ҳаракатларини рағбатлантириш 
зарурлиги белгиланди.

Хитой ташаббуси бўлган “Бир макон — 
бир йўл” лойиҳаси доирасида мамлакати-
мизнинг транспорт коммуникацияси ин-
фратузилмаси имкониятлари оширилди. 
Миллий юк ташувчиларни қўллаб-қувват-
лаш, тадбиркорларга қўшимча шароитлар 
яратиш мақсадида “Миллий логистика 
портали” ишга туширилди. Умуман, Ўз-
бекистонда кейинги йилларда сифатли 
хизмат кўрсатиш имконини берадиган 
замонавий инфратузилмалар яратиш ор-
қали автомобиль йўллари ва темир йўл 
йўналишларида йирик транзит хаблари 
ташкил этиш режалаштирилди.

Мамлакатимиз денгизга чиқиш учун 
камида иккита давлат ҳудудидан ўтиши 
керак ва бу жаҳон бозорига чиқишда сал-
бий таъсирга эга. Масалан, бугунги кун-
да ўзбекистонлик ишлаб чиқарувчи учун 
жаҳон бозорига чиқиш Германиядаги 
ишлаб чиқарувчига нисбатан 4 баравар 
қимматга тушади. Аммо буни транспорт 
харажатларини пасайтириш, ташувлар 
тезлигини оширишга қаратилган самара-
ли транспорт сиёсати юритиш орқали ҳал 
қилиш мумкин. Шу боис, Марказий Осиё 
мамлакатлари транспорт логистикаси са-
лоҳиятини ошириш, транзит қобилиятини 
кенгайтиришда минтақадаги қўшнилар 
билан алоқаларни ҳар томонлама ривож-
лантириш ва мустаҳкамлаш, бу борадаги 
ишларни фаол қўллаб-қувватлаш ҳар қа-
чонгидан долзарб масала ҳисобланади.

Ўзбекистон минтақавий иқтисо-
дий интеграция жараёнларига Афғо-

нистонни кенг жалб этиш мақсадида 
Сурхон — Пули-Хумри электр узатиш 
тармоғи ва Мозори Шарифдан Ҳинд 
океани портларига чиқадиган темир 
йўл қурилиши каби йирик инфратузил-
ма лойиҳаларини амалга оширмоқда. 
Бунинг учун 4,8 миллиард доллар кре-
дит жалб қилиш режалаштирилган. 
Ушбу лойиҳанинг илк босқичи учун 
Жаҳон банки томонидан 35 миллион 
доллар ажратилган.

Маълумотларга кўра, 600 километр-
ли Мозори Шариф — Кобул — Пешовар 
темир йўли ишга туширилгач, дастлабки 
йилларда юк ташиш ҳажми 10 миллион 
тоннага етиши мумкин. Экспертлар тах-
минича, Афғонистоннинг транспорт ва ин-
фратузилмавий салоҳиятини тўлиқ рўёбга 
чиқариш орқали Ўзбекистондан Покистон-
га юк ташиш вақти 35 кундан 3 кунгача 
қисқаради. Россия ва Покистон ўртасида 
транспорт харажатларини 20 фоиз, Мар-
казий Осиё ва Покистон давлатлари ўрта-
сида эса 35 фоиз камайтириши мумкин.

Биргаликда ривожланиш 
йўлида

Қирғизистонда Марказий Осиё давлат-
лари раҳбарларининг яқинда бўлиб ўтган 
навбатдаги маслаҳат учрашувида Қозо-

ғистон трансафғон темир йўли қурилиши-
да иштирок этишга тайёрлигини билдирди 
ва қурилишни ер устки қурилмалари учун 
материаллар билан узлуксиз таъминла-
шини ҳамда ҳаракатдаги таркиб тақдим 
этишини маълум қилди.

Муқобил транспорт йўлакларини яна-
да ривожлантириш ҳамда жануб ва шарқ 
йўналишида транспорт жиҳатидан ўзаро 
боғлиқликни мустаҳкамлаш мақсадида 
Осиё-Тинч океани минтақаси бозорларига 

чиқиш учун қўшимча имкониятлар ярата-
диган Ўзбекистон — Қирғизистон — Хитой 
темир йўлини барпо этиш лойиҳасини 
амалга ошириш ишлари жадаллаштирил-
моқда. Мазкур темир йўл Хитойни Европа 
ва Яқин Шарқ мамлакатлари билан боғ-
лайдиган энг қисқа йўналишга айланади. 
Мавжуд йўналишларга қараганда масо-
фа 900 километрга, юкларни етказиб бе-
риш муддати 7-8 кунга қисқаради. Ушбу 
лойиҳа истиқболлари 2020 йилда ишга 
тушган Қашғар — Иркиштом — Ўш —  
Андижон — Тошкент автомобиль йўлаги 
орқали намоён бўлмоқда. Бу йўл Марка-
зий Осиёдан автомобиль транспорти во-
ситаларининг Хитойга тезроқ етиб бори-
шига имкон беряпти.

Бундан ташқари, минтақамизнинг ул-
кан стратегик аҳамиятга эга транспорт ва 
транзит салоҳиятидан янада унумли фой-
даланиш, Осиёдаги глобал бозорларга 
чиқиш имкониятини кенгайтириш мақса-
дида Марказий Осиё ҳудудида транспорт 
йўлаклари, шунингдек, Озарбайжон ва 
Туркия орқали Европа бозорларига элтув-
чи йўналишларни ривожлантириш, логис-
тика инфратузилмасини кенгайтириш бў-
йича йирик лойиҳаларни амалга ошириш 
назарда тутилмоқда.

2021 йилда Ислом тараққиёт банки 
бошқарувчилар кенгашининг пойтахти-
мизда ўтказилган 46-йиллик йиғилишида 
давлатимиз раҳбари томонидан “Ғарбий 
Африкадан Шарқий Осиёгача яшил йўлак” 
савдо-иқтисодий маконини шакллантириш 
ташаббуси илгари сурилди. Унинг амал-
га оширилиши ўзаро савдо ва сармоявий 
алоқалар кенгайиши, мамлакатларнинг иқ-
тисодий жиҳатдан бирлашиши ва барқарор 
ўсиши, эркин савдони рағбатлантириш, 
транспорт ва логистика инфратузилмала-
рини ривожлантиришга ҳисса қўшади.

Умуман, сўнгги йилларда Марказий 
Осиё минтақасида транспорт логистикаси 
соҳасида мутлақо янги конструктив ҳам-
корлик муҳити яратилди. Жаҳон иқтисо-
диётидаги инқирозли ҳолатлар кучайиб 
бораётганига қарамай, мамлакатлар ўрта-
сидаги анъанавий логистика занжирлари 
узилиши билан боғлиқ муаммолар изчил 
бартараф этиб борилмоқда. Шунингдек, 
инфляция импорти, озиқ-овқат ва энерге-
тика хавфсизлигига нисбатан хавф-хатар-
ларнинг олдини олиш учун кўп томонлама 
ҳамкорликни мувофиқлаштириш ва са-
марадорлигини ошириш янада кучайти-
рилди. Буларнинг натижасида фақатгина 
сўнгги беш йилда минтақа ичида товар 
айирбошлаш ҳажми икки баробар ошди.

Бир сўз билан айтганда, Ўзбекистонда 
транспорт логистикаси соҳасидаги кенг 
кўламли ислоҳотлар яқин давр ичида ўз 
самарасини беради. Энг муҳими, бу соҳа 
нафақат мамлакатимиз, балки минтақа-
мизнинг иқтисодий салоҳиятини кескин 
оширишга катта ҳисса қўшади.

Фарҳод ЗАЙНИЕВ, 
Олий Мажлис Қонунчилик палатаси депутати

Мамлакатлар ўртасидаги савдо алоқалари ривожи кўп 
жиҳатдан транспорт логистикасига боғлиқ. Илгари бу 
вазифани савдо карвонлари зиммасига олган бўлса, бугунга 
келиб замонавий транспорт тизими ва улар учун яратилаётган 
инфратузилма давлатларни ўзаро боғламоқда. Айниқса, 
жаҳонда юз бераётган глобаллашув жараёнларида бу соҳанинг 
аҳамияти тобора ортиб боряпти.

Албатта, ҳар бир давлат бу масала-
га ўз имконияти ва шароитидан келиб 
чиқиб ечим излаяпти. Хусусан, мам-
лакатимизда қишлоқ хўжалиги маҳ-
сулотларини кўпайтириб, нарх-наво 
барқарорлигини таъминлаш чоралари 
кўрилмоқда. Жорий йилнинг 18 июль 
куни давлатимиз раҳбари раислигида 
озиқ-овқат маҳсулотлари етиштиришни 
ва аҳоли даромадларини кўпайтириш 
масалалари бўйича ўтказилган видео-
селектор йиғилишида бу борада аниқ 
вазифалар ҳам белгиланди.

Бу масаланинг бир томони бўлса, 
асосий жиҳат қишлоқ хўжалиги ерлари, 
хусусан, суғориладиган ерлар унум-
дорлигини сақлаш, уларнинг иқлим 
ўзгариши таъсирига тушишининг ол-
дини олиш, турли об-ҳаво шароитига 
чидамли янги навларни яратиш ҳамда 
соҳага илғор технологияларни олиб ки-
ришни тақозо этмоқда. Тупроқшунослик 
ва агрокимёвий тадқиқотлар институти-
нинг бир гуруҳ олимлари шу йўналишда 
қатор изланишлар олиб бориб, яна бир 
инновацион лойиҳани ишлаб чиқишга 

ЖАРАЁН

Глобал иқлим ўзгариши 
бутун дунё ҳамжамиятини 
ташвишга солмоқда. Айрим 
ҳудудларда ҳарорат ҳаддан 
зиёд кўтарилаётгани нафақат 
табиат, балки инсониятга ҳам 
ўз таъсирини кўрсатяпти. 
Аслида, бу муаммо бевосита 
одамзоднинг бугуни ва келажаги 
билан боғлиқ. Чунки об-
ҳавонинг шу кунгача бўлган 
меъёрдан кескин ўзгариши, 
айниқса, чўлланиш, тупроқнинг 
қуриб бораётганида кўзга 
ташланмоқда. Бу эса озиқ-овқат 
хавфсизлиги масаласини ҳам 
кун тартибидаги муаммолардан 
бирига айлантирди.

Жаҳонгир ҚЎЗИЕВ,
Тупроқшунослик ва 
агрокимёвий тадқиқотлар 
институти бўлим мудири

муваффақ бўлди. “Ғўзани ўғитлашда 
глобал иқлим ўзгаришларига мос NPK 
нисбатидаги инновацион агротехноло-
гияни яратиш” деб номланган лойиҳа 
Инновацион ривожланиш вазирлиги то-
монидан молиялаштирилди.

Мазкур лойиҳа илмий тадқиқот тар-
зида амалга оширилади, яъни бир гуруҳ 
мутахассислар 2023 йилнинг 1 декабри-
га қадар танлаб олинган 5 та вилоят — 
Хоразм, Қашқадарё, Жиззах, Тошкент ва 
Андижондаги фермер хўжалиги ва клас-
терларнинг суғориладиган ер майдонла-
рида дала тажрибаларини олиб боради. 
Жараёнда юртимизнинг турли ҳудуд-
ларидаги тупроқ-иқлим шароитларида 
ғўзанинг ўсиши, ривожланиши, ҳосил 
сифати ҳамда тупроқ унумдорлигини 
таъминловчи ва глобал иқлим шароити-
га мос бўлган мақбул N:P:K нисбатлари 
аниқланиб, тупроқ ва ўсимликлар тўғри-
сидаги маълумотлар асосида автомат-
лаштирилган геофазовий-смарт иннова-
цион агротехнология ишлаб чиқилади.

Инновацион ечим

Олимлар аллақачон тажриба-синов-
ларга киришган. Лойиҳа иштирокчилари 
пахта етиштиришда суғориладиган май-
донларнинг 80-85 фоизини қамраган 
тупроқ типлари шароитида ўндан ортиқ 
ҳудудлашган ва истиқболли навлар асо-
сида дала тажрибаларини олиб бормоқ-
да. Бунинг учун  танланган участкалар-
га кичик агрометеорологик автоматик 
станциялар ўрнатилди. Улардан олин-
ган реал вақт режимидаги маълумотлар 
асосида ҳаво қурғоқчиллигининг термо-
гигрометрик коэффициенти (ТГК) ҳи-
собланиб, ғўзанинг вегетация босқичига 
мувофиқ тупроқнинг тегишли чуқурлик-
даги намлик захираси ва ТГК орасидаги 
боғлиқлик аниқланади. Экиннинг озиқли 
элементлар ва сувга бўлган талабининг 
мақбул режими ишлаб чиқилади.

Бу иқлим ўзгариши кўламини баҳо-
лаш, унинг салбий ва ижобий жиҳат-
ларини тадқиқ этишнинг бир қисми. 
Гап шундаки, ҳозир глобал иқлим ўзга-
ришлари қишлоқ хўжалигига сезиларли 
таъсир кўрсатяпти. Бунинг натижасида 

ҳарорат ва намликнинг ўзгариши қуруқ 
ва иссиқ даврнинг чўзилишига олиб 
келмоқда. Ўзгидрометеорология мар-
кази маълумотларига кўра, сўнгги беш 
йилда мамлакатимизда вегетация дав-
рида ўртача ҳаво ҳарорати 1-2 даража 
юқорилагани қайд этилмоқда. Ёғинлар 
миқдори ҳам нисбатан камайиб боряп-
ти. Сув омборларида эса ўтган йилнинг 
шу даврига нисбатан 17 фоиз, сўнгги уч 
йилга нисбатан 22 фоизга кам сув захи-
раси йиғилган. 

Бунинг оқибатида қишлоқ хўжалиги 
экинлари (ғўза)нинг ўсиш ва ривожла-
ниш даври, сувга бўлган талаби ўзгариб 
боряпти. Масалан, вегетация даврида 
куннинг сезиларли даражада исиб ке-
тиши ёки кун билан тун орасидаги ўр-
тача ҳароратнинг фарқи катта эмаслиги 
экинларнинг сув ва озуқага бўлган тала-
бини қондира олмайди. Натижада қиш-
лоқ хўжалиги экинларидан кутилган ҳо-
сил олиш имконияти пасаяди. Бу ҳолат 
қўлланиладиган минерал ўғитларнинг 
мақбул меъёр, муддат, нисбат ва қўл-
лаш усулларини ушбу шароитга мослаб 
мақбуллаштиришни талаб қилмоқда.

Танланган дала тажрибаларига ўр-
натилган OXUS-2 метеостанцияси ҳаво 
ҳарорати, нисбий намлик, тупроқ ҳа-
рорати, намлиги, нур ўтказувчанлиги, 
ёғингарчилик миқдори, шамол тезлиги 
ва йўналиши, шудрингланиш ҳарорати, 
эвапотранспирация, сезилувчан иссиқ-
лик оқими, парли босим етишмовчи-
лигини аниқлайди. Ушбу кўрсаткичлар 

чигитни экиш муддатидан тортиб то 
пишиб етилгунга қадар керак бўлади-
ган маълумотлар билан таъминлайди. 
Масалан, тупроқ ҳарорати ва намли-
гини аниқ билган ҳолда чигит экилса, 
соғлом кўчат олиш имкони ошади. Туп-
роқнинг мақбул намлиги эса ғўзанинг 
ўсиб-ривожланиш босқичида озуқа 
элементларини етарли даражада ўз-
лаштиришини таъминлайди. Бу орқали 
кутилган, ҳатто юқори ҳосилдорликка 
эришиш мумкин.

Янги миллий агрегатор 
авлоди яратилмоқда

Таҳлиллардан кўринадики, ҳозир-
ги шароитда мамлакатимизда қишлоқ 
хўжалиги маҳсулотларининг умумий 
миқдорини кўпайтиришнинг асосий ик-
кита йўли мавжуд. Биринчиси, қишлоқ 
хўжалиги экин майдонларини кенгай-
тириш бўлса, иккинчиси, мавжуд экин 
ерларида парваришланаётган экинлар 
ҳосилдорлигини оширишдан иборат. 
Дастлабки усул борасида юртимиз бўй-
лаб катта ишлар амалга ошириляпти. 
Фойдаланишдан чиқиб кетган (яроқсиз) 
ерлар қайта фойдаланишга киритиляп-
ти. Аммо ҳар қандай давлатда бўлга-
ни каби бизда ҳам экин майдонларини 
кенгайтириш имконияти чекланган. Шу 
сабабли асосий эътиборни қишлоқ хў-
жалиги ерларининг ҳар бир гектаридан 
олинадиган ҳосил миқдорини ошириш 

билан бирга, тупроқлар унумдорлигини 
доимий назорат қилишга қаратиш ло-
зим. Бу борада қатор агротехнология-
лар мавжуд бўлиб, асосийларидан бири 
минерал ўғитларни самарали қўллаб, 
қишлоқ хўжалиги экинларининг озуқа 
элементларига бўлган талабини тўлиқ 
қондиришдан иборат. Гап шундаки, туп-
роқда мақбул озуқа, сув режими ҳамда 
бошқа шарт-шароитлар мавжуд бўлган-
дагина, ҳар бир экин тури ва нав ҳосил-
дорлигининг потенциал имкониятлари 
тўлиқ намоён бўлади.

Ана шу талабдан келиб чиқиб, юр-
тимизда мавжуд ўғит қўллаш тизимла-
рини такомиллаштириш ва автомат-
лаштириш зарур. Биринчи навбатда, 
деҳқончиликда қўлланилаётган мине-
рал ўғитлар меъёрлари ва нисбатлари-
ни тўғри белгилаб, улардан самарали 
фойдаланиш учун далаларнинг озуқа 
элементлари билан таъминланганлик 
даражаси ва ҳар бир навнинг озуқага 
бўлган талаби асосида керакли ҳудуд-
ларга автоматик равишда минерал ўғит 
қўллай оладиган замонавий агрегат ке-
рак бўлади.

Лойиҳа доирасида ҳаво қурғоқчилиги 
ва тупроқ намлиги орасидаги боғлиқ-
ликни ва мақбул озуқа муҳитини яра-
тиш учун Андижон, Тошкент, Жиззах, 
Қашқадарё ва Хоразм вилоятларидаги 
автоморф ва гидроморф тупроқларида 
ғўзада дала тажрибаларини ўтказиш, 
пахта ҳосилдорлиги ва сифат кўрсат-
кичлари ўзгаришини инобатга олувчи 
“иқтисодий самарадорлик диагностика 
тизими”ни ишлаб чиқиш каби вазифа-
лар белгиланган. Бунинг учун танлаб 
олинган ҳудудлардаги маълум фермер 
хўжалиги ва кластер раҳбарлари билан 
2 йиллик дала-синов тажрибаларини 
олиб бориш ва энг яхши натижаларни 
кенг қамровли амалиётга жорий этиш 
бўйича меморандумлар ҳам имзолан-
ган. Масалан, Андижон вилоятидаги 

“Оқ сув илмий экспериментал” фермер 
хўжалигининг суғориладиган ўтлоқи 
тупроқлари шароитида ғўзанинг “Анди-
жон-35” ва истиқболли “Ғалаба” навла-
ри, Жиззах вилоятидаги “Silverlife BMB 
Agro Trade Group” МЧЖ кластерининг 
суғориладиган бўз-ўтлоқи тупроқлари 
шароитида “Бешқаҳрамон” ва истиқбол-
ли “Шеробод” навлари, Тошкент вилоя-
тидаги “APK Chinoz” МЧЖ кластерининг 
суғориладиган типик бўз тупроқлари 
шароитида “Равнақ-2” ва истиқболли 
“Афсона” навлари, Қашқадарё вилоя-
тидаги “Бунёдкор” МЧЖ кластерининг 
суғориладиган оч тусли бўз тупроқлари 
шароитида “Бухоро-10” ва истиқболли 
“Шаҳрисабз” навлари, Хоразм вилояти-
даги “Gurlan GLOBAL teks” МЧЖ класте-
рининг суғориладиган ўтлоқи аллювиал 
тупроқлари шароитида эса “Махнат” ва 
истиқболли “СП-38” навларида дала 
тажрибалари олиб борилмоқда.

Яна бир муҳим жиҳат, лойиҳа доира-
сида минерал ўғитларнинг автоматик 
геофазовий дастури — смарт ўғитлаш-
нинг инновацион агротехнологияси иш-
лаб чиқилади. Бунинг учун замонавий 
ва инновацион миллий агрегат авлоди 
яратилади. Бугунги кунда унинг даст-
лабки 3D чизмаси чизилиб, қайта иш-
ланмоқда.

Мазкур ишланма даланинг озуқа 
элементлари билан тенглигини таъ-
минлайди. Натижада тупроқларнинг 
ўғит қолдиқлари билан ифлослани-
шининг олди олинади, табиатда озуқа 
элементлар мувозанати ижобий бў-
лиши ва кутилган ҳосил олишга эри-
шилади. Бу эса кластер ва фермер 
хўжаликларининг иқтисоди тежалиши 
ҳисобига ички бозорларда қишлоқ хў-
жалиги маҳсулотларининг таннархи 
арзонлашишига олиб келади. Асосий-
си, тупроқларнинг унумдорлигини оши-
риш қисман бўлса-да, илмий жиҳатдан 
ўз ечимини топади.

ИЛМГА АСОСЛАНГАН 
    ¯ИШЛО¯ ХªЖАЛИГИ

мураккаб шароитда ³ам ю¿ори ³осилдорликни кафолатлайди

АНИ¯ МА¯САДЛАР БИЛАН  

Бу йил тўртинчи синфга ўтган Эл-
бек ҳам бобосининг этагидан тутганча 
қандай қилиб бўлса-да, мактабга бор-
масликка уринади. Бутун қишлоқдаги 
хонадонларда бошланадиган бу таш-
виш ота-оналарни анча қийин аҳволга 
солиб қўяди. Катталарнинг боши қотиб, 
нима қилиб бўлса ҳам болаларни мак-
табга юбориш пайида. Ахир ҳар йили 
янги мактаб қурилиши ҳақида айтилган 
гапларга энди болалар ҳам ишонмай 
қўйган.

Албатта, бунинг ўзига хос сабаби 
ҳам бор. Бу қишлоқнинг болалари ўқиш-
ни ёқтирмаганидан эмас, мактабнинг 
қишлоқдан анча олисда эканида барча 
муаммо. 

Янги ўқув йили бошланиши билан 
қишлоқ болалари яқин-атрофдаги тўрт-
та мактаб томон ўқишга қатнайди. Мак-
табларнинг энг яқини камида етти ки-
лометр олисда. Болаларнинг ҳар куни 
шунча йўл босиб мактабга қатнаши 
осон эмас. Кимдир катта йўл бўйлаб, 
баъзилар катта канал ёқалаб ўтишга 
тўғри келарди. Ота-оналар ёш бола-
ларни имкон даражасида ўзлари олиб 
бориб қўйишга ҳаракат қилар, аммо 

— Қарордан асосий мақсад мамлака-
тимиз ёшларини тўлиқ қамраб олиш ва 
муваффақиятга эришишини таъминлаш-
дан иборат. Шу йўсинда маҳаллаларда-
ги ёшлар етакчилигига танлов очиқ ва 

шаффоф тарзда ташкил этилди. Ушбу 
вазифага номзод сифатида 42 минг 538 
ёш ҳужжат топширди ва улардан 9 минг 
309 нафари танлаб олинди, — дейди 
Ёшлар ишлари агентлиги Маҳаллада 
ёшлар етакчилари билан ишлаш бош-
қармаси бош мутахассиси Дилдора Имо-
мова. — Кўпчиликнинг манфаатини бир-
лаштирадиган, бошқаларни муайян эзгу 
мақсадга етаклайдиган ҳамда бунинг 
натижасида жамоа ишончини қозонган 
шахс етакчи бўла олади. Шунинг учун 
ҳам етакчиликка Янги Ўзбекистондаги 
ислоҳотлар рўёбига кўмакдош бўла ола-
диган, шижоатли ва ташаббускор ёшлар 
танлаб олиниб, улар учун зарур шарт-
шароит яратилмоқда. Юртимизнинг бар-
ча ҳудудида беш муҳим ташаббус бўйи-
ча “Маҳалла ёшлари” фестивали ташкил 
этилиб, ёшлар билан ишлашнинг наму-
нали тизими йўлга қўйилмоқда.

Ҳеч кимдан кам эмасмиз

Қўнғиротлик Алишер Ҳасановнинг 
ўзи ўсган овулга меҳри баланд. Шу 
боис, ундан асло узоқлашгиси кел-
майди. Овулининг ободлиги, одамлар 
турмуш фаровонлиги, ёшлар орзуси 
хусусида бош қотиради, қайғуради. Кўп-
чилик тенгқурлари катта шаҳарлар, чет 
элларда ўқиш, ишлаш ёки яшашни ният 
қилиб, бунга йўл излаётган бир пайтда 
у ўз гузари, овулдошлари атрофида 
парвона. Унинг “Қангли” овул фуқаро-
лар йиғинида ёшлар етакчиси сифати-
да иш бошлашига ҳам айнан шу меҳр, 
жонкуярлик, фидойилик туртки берган. 
Чунки у тақдирини болалиги ўтган, бу-
гуни кечаётган ва эртасига умид билан 
яшаётган юртга боғлаган.

Алишер болалигидан босиқ ва ўзига 
хос табиатли. 2012 йили Қўнғирот ту-

Янги Ўзбекистон — ислоҳотлар замини. Бугун маҳаллага эътибор, 
халқпарвар сиёсат самарасини юртимизда яшаётган ҳар бир инсон, 
ҳар бир оила ўз кундалик ҳаётида ҳис этмоқда. Хусусан, ёшларни 
баркамол этиб вояга етказишдек умуммиллий мақсадни рўёбга 
чиқариш учун сафарбар этилаётган имкониятлар бениҳоя. Бу борада 
Президентимизнинг шу йил 19 январдаги “Маҳаллаларда ёшлар 
билан ишлаш тизимини тубдан такомиллаштириш чора-тадбирлари 
тўғрисида”ги қарори муҳим аҳамият касб этмоқда.
Ушбу қарор мамлакатимизда ёшлар билан ишлашнинг янгича 
бошқарув механизмларини жорий этиш, уларнинг муаммоларини 
бевосита маҳаллаларда ҳал қилиш, таълим муассасаларида маънавий-
маърифий ва тарбиявий ишлар самарадорлигини янада оширишга 
қаратилган. Унда юртимиздаги барча маҳаллада ёшлар етакчиси 
лавозимини жорий этиш ва тайинлаш белгиланган.

манидаги 43-мактабни битиргач, Нукус 
олимпия захиралари коллежида ўқи-
ди. Ҳар бир йигитнинг муқаддас бурчи 
бўлган Ватан олдидаги мажбурияти — 
ҳарбий хизматни аъло даражада ўтади. 
Аҳамиятлиси, хизмат чоғида ҳам ўзи 
каби аскарларга ватанпарвар, садоқат-
ли, жасур ва мард ўғлонга хос фазилат-
лари билан ибрат бўлиб келган ва яқин-
лари бағрига ёруғ юз билан қайтган. 
Алишер Ҳасанов 2004-2016 йилларда 

спортнинг миллий кураш тури билан 
шуғулланиб, 7 карра Қорақалпоғистон 
Республикаси чемпиони, 2 марта Ўзбе-
кистон чемпионати совриндори, 1 мар-
та халқаро турнир совриндори бўлган. 
Айтганимиздек, Алишер ўзига хос дунё-
қарашга эга йигит. Унинг фикрича, ин-
сонни билим камолга элтади. Шу боис, 
2017-2021 йилларда Бердақ номидаги 
Қорақалпоқ давлат университетида ўз 
билимларини янада мустаҳкамлади.

— Ёшлар етакчиси сифатида ишим-
ни хатловдан бошладим. Хатлов даво-
мида ёшларни ҳар томонлама ўрганиб, 
уларнинг истеъдоди, ютуқлари, эҳтиёж-
ларини аниқладим, — дейди Қўнғирот 
тумани “Қангли” овул фуқаролар йиғини 
ёшлар етакчиси Алишер Ҳасанов. — 
Маҳаллада “Ёшлар баланси”ни шакл-
лантириб, ўрганишлардан келиб чиққан 
ҳолда, 42 нафар йигит-қиз “Ёшлар даф-
тари”га киритилди, шулардан 37 нафа-
рига амалий ёрдам кўрсатилди. Жум-
ладан, моддий аҳволи қийин бўлган 
Гулмира Кенесбаевага бир марталик 
моддий ёрдам ажратилди. Барно Ара-
лова, Барно Турғабоева, Юлдуз Жана-
боевага субсидия асосида асбоб-уску-
на ва меҳнат қуроллари олиб берилди. 
Айни пайтда чевар қизлар ўз ҳунари ор-
қали оила даромадига ҳисса қўшмоқда. 
Шунингдек, Валижон Ўрозбоев, Азизбек 

Жолдашевнинг ҳам ҳайдовчилик курс-
ларида ўқиш харажати қоплаб берилди. 
Олий таълим муассасаларида ўқиётган 
Ситора Арепова, Абубакр Сапарбоев 
сингари ёшларга эса контракт сумма-
сининг 50 фоизигача қисмини тўлашга 
кўмаклашилди. Қувончбек Худайберге-
новга эса сафарбарлик чақирув резер-
ви бадалини тўлиқ миқдорда қоплашда 
субсидия ажратишга ёрдам кўрсатилди. 
Бундан ташқари, деҳқон хўжалиги би-
лан шуғулланиш истагини билдирган 
22 нафар ёшга e-auksion.uz электрон 
платформаси орқали 10 йиллик ижара 
ҳуқуқи асосида экин майдонлари ажра-
тилишига кўмак берилди. Шундан Бал-
тановлар оиласидаги 2 нафар ёш — Гў-

зал ва Муқаддас ҳозирги кунда ёввойи 
ўсимлик босиб ётган қаровсиз ерни то-
залаб, фойдаланишга тайёр қилди. 
Улар бу ерга помидор экиш орқали ўз 
шахсий даромадига эга бўлди. Шунинг-
дек, ўз тадбиркорлигини бошлаш иста-
гини билдирган 5 нафар ёшга кредит 
олишда ёрдам кўрсатилди. Кези келган-
да айтишим мумкинки, ёшлар бандли-
гини таъминлаш ва ҳаётда ўз ўрнига эга 
бўлишга кўмаклашиш учун ёшлар етак-
чиси сифатида ўзим “Шамира жаслар 
парранда” МЧЖ очиб, Қашқадарё ви-
лояти ҳокимлиги тарафидан берилган 
5000 та товуқни 50 нафар ёшга бепул 
тарқатдим. Бу билан ҳозирги кунда 50 
нафар ёшнинг бандлигини таъминлаб, 
шахсий даромад манбаига эга бўлиши-
га кўмаклашдим. Масалан, тақдир тақо-
зоси туфайли отасидан эрта айрилган 
18 ёшли Шуҳрат шу орқали ўзини ўзи 
банд қилди. У ҳозирги кунда ҳеч кимдан 
кам эмас, ҳатто паррандачиликни яна-
да ривожлантиришни мақсад қилган. 
Шуҳратнинг айтишича, ҳар куни тухум 
сотиш орқали 60 минг сўмдан 100 минг 
сўмгача даромад олмоқда. Кейинги йил 
баҳорда паррандалар сонини 3 карра 
оширишга астойдил киришган. Ёшлар 
етакчиси сифатида унинг ўз бизнесини 
йўлга қўйиб олишига кўмаклашамиз. 

Энди касбим ҳам, 
даромадим ҳам бор

Азамат Раҳмонқулов эндигина 19 
ёшга кирган. У Сурхондарё вилояти 
Денов туманидаги Минора маҳал-
ласида яшайди. Азамат 2010 йилда 
тумандаги 21-умумий ўрта таълим 
мактабининг 1-синфига ўқишга қабул 
қилинган. Мактабда ўқиб юрган кез-
лари ёшлар ташкилотининг вакили, 
мактаб сардори сифатида фаолият 
бошлаган. 

— Болалик чоғимдан буён ёшлар 
ташкилоти юрагимнинг бир қисмига 
айланиб улгурган. 2017 йилда ташкил 
этилган Ўзбекистон ёшлар иттифоқи 
барча ёшлар қатори менга ҳам жуда 
кўп имкониятлар эшигини очди, — дей-
ди Минора маҳалласи ёшлар етакчиси 
Азамат Раҳмонқулов. — Айнан шу йил-
дан буён Ўзбекистон ёшлар иттифоқи 
Денов тумани кенгашида сардор сифа-
тида фаолият юритганман. 

Азамат ўқувчи-ёшларнинг маъна-
вий дунёқарашини кенгайтириш, ки-
тобхонлик маданиятини юксалтириш, 
ватанпарвар бўлиб камолга етиши 
йўлида “тенгдош-тенгдошга” тамойили 

асосида креатив лойиҳаларни амалга 
оширган. Жумладан, тумандаги фао-
лияти мобайнида сардорларни кашф 
этиш ва кўникмаларини ошириш мақ-
садида “Сардорлар мактаби”га асос 
солган. Мазкур тузилма тумандаги 
1442 нафар сардорни ва 75 мингга 
яқин ўқувчи-ёшни масофадан туриб 
қамраб олди. Тузилмага Ёшлар ит-
тифоқи томонидан 1000 дона китоб 
совға қилинди. Тизимдаги ютуқлари 
самараси ўлароқ, Ёшлар иттифоқи 
Сурхондарё вилояти сардорлигига 
сайланди. Бу вазифа унга янада кўп-
роқ масъулият юкларкан, вилоят сар-
дори сифатида кенг кўламдаги ишлар-
ни амалга оширди.

— Ҳозир маҳаллада ёшлар етакчиси 
сифатида фаолиятимни давом эттиряп-
ман, — дейди у. — Бугунги кунда ма-
ҳалламизда 30 ёшгача бўлганлар 1905 
нафарни, 18-30 ёшдагилар эса 855 на-

фарни ташкил этади. Мазкур ёшлардан 
198 нафари “Ёшлар дафтари”га киритил-
ган бўлиб, уларнинг бандлиги, тадбиркор-
лигини қўллаб-қувватлаш, моддий кўмак 
кўрсатиш каби кўплаб ижтимоий масала-
ларда амалий ёрдам берилмоқда.

Акобир Саидқулов ишсизлар қато-
рида рўйхатга олиниб, “Ёшлар даф-
тари”га киритилган. Денов туманида 
яшовчи 19 ёшли бу йигит олий ўқув 
юртида ўқиш орзусида ҳужжат топшир-
ган, аммо омади чопмагач, ҳунар эгал-
лашга бел боғлаган. Уста сартарошдан 
касб сирларини ўзлаштиргач, маҳалла-
даги ёшлар етакчисидан кўмак сўради. 
Унга ўзи яшаётган ҳудуддан ер майдо-
ни ажратилгач, сартарошхона очиб бе-
рилди.

— Ўқишга киролмагач, ёшлар етакчи-
сидан кўмак сўрадим. У менга устахона 
очиш ва шароит яратишда ёрдам бер-
ди, — дейди Акобир. — Ҳозир ўз устахо-
нам бор. Ҳузуримга сартарошликка қи-
зиққан ёшлар келади. Энди шогирдлар 
тайёрлашни ният қилиб турибман.

Мазкур маҳаллада имкониятлардан 
Акобир сингари унумли фойдаланган 
ва ўз ишини бошлаган ёшлар кўплаб 
топилади. Масалан, Дилдора Нарзиқу-
лова ҳам кредит олиб, тикувчилик цехи-
ни очди. Айни пайтда 3 нафар ёшнинг 
бандлигини таъминлади. 

— Авваллари ишсиз эдим. Уйда бўш 
ўтирардим. Қўлимдан чеварлик кел-
са-да, тикув дастгоҳим йўқлиги боис, 
бирор иш қилолмасдим. Тикув маши-
наси сотиб олишга маблағим йўқ эди, 

— дейди Дилдора. — Ёшлар етакчиси 
кўрсатган амалий ёрдам туфайли кре-
дит олиб, ишли бўлдим. Маҳалламизда 
фойдаланилмай турган бўш бинодан 
бир хонасини олиб, тикувчилик цехи оч-
дим. Асосан, аёллар кийим-кечаклари-
ни тикамиз, қўшни маҳаллалардан ҳам 
буюртмалар оляпмиз.

Минора маҳалласи туман маркази-
дан 30 километр узоқда жойлашган. Ма-
ҳаллада “Ёшлар дафтари”га киритилган 
198 нафар ишсиз ёшнинг 127 нафарига 
10 сотихдан ер ажратилган. Уларнинг 
кўпчилиги дастлабки ҳосил олишга ҳам 
улгурган. Азаматнинг таъкидлашича, 
ёшлар ер майдонини 10 йилга ижара 
шартномаси асосида олган. Ҳозир улар 
ўз ерида деҳқончилик билан шуғулла-
ниб, оиласига даромад олиб киряпти, 
рўзғор тебратишга кўмаклашяпти. 

“Юрт корига ярашдек истак 
билан яшайман”

Гулистон шаҳри Тараққиёт маҳал-
ласида 4 мингга яқин аҳоли яшайди, 
уларнинг 50 фоизи ёшлардир. Бугунги 
кунда маҳаллада ёшлар бандлигини 
таъминлаш, тадбиркорлик ишларини 
қўллаб-қувватлаш, ташаббус ва ис-
теъдодларини юзага чиқариш бораси-
да кўплаб хайрли ишлар амалга оши-
рилмоқда. Жумладан, бу жараёнда 
халқнинг дарди билан яшайдиган, ҳар 
бир фуқаро учун қайғурадиган, унинг 
эртанги кунига ишонч бера оладиган 
ёшлар етакчиси Достон Эргашевнинг 
ҳам ҳиссаси беқиёс бўлмоқда. Дос-
тон ёшларни атрофида бирлаштириб, 
уларни бир мақсад йўлида Ватани-
миз корига ярашдек эзгу истак билан 
яшайди. У ёшлар етакчиси сифатида 
ишлаётган Тараққиёт маҳалласи ёш-
лари илм-фан, спорт мусобақалари-
да, маданий-маърифий тадбирларда 
фаол иштирок этиб, вилоят ва шаҳар 
миқёсида юқори ўринларни эгалла-
моқда.

— Иш фаолиятимни бошлаган илк 
кунларимданоқ мени ёшлар ишон-
чини оқлай оламанми, деган савол 
қийнарди, — дейди Достон Эргашев. 
— Ёшлар кўзидаги ишонч ва ғайратни 
кўриб, улар билан юксак марраларга 
эришиш, биргаликда ҳаракат қилишни 
мақсад қилиб қўйдим. Уларнинг ҳаёти-
дан рози бўлиши, яратилаётган имко-
ниятлардан тўғри фойдалана олишига 
ўзимда масъуллик ҳиссини сездим. 
Дастлаб маҳалладаги ижтимоий 

 ҳолатни ўрганиб, ёшларни қийнаётган 
масалаларга ечим изладим. Натижада 
моддий қийинчилик туфайли соғлиғи-
ни тиклай олмаётган кишининг тиббий 
муолажа билан боғлиқ харажатлари 
ҳал этилди. Шунингдек, маҳалламиз-
нинг 2 нафар йигит-қизига олий таъ-
лим шартнома тўлови, 3 нафарига 
бир марталик моддий ёрдам, 3 нафар 
йигитнинг бир ойлик муддатли ҳарбий 
хизмат тўлови амалга оширилди, 7 
нафарига ўзини ўзи банд қилиш учун 
зарур бўлган асбоб-ускуналар олиб 
берилди. Бундан ташқари, ҳоким ёр-
дамчиси билан ҳамкорликда 10 нафар 
ёшга оилавий тадбиркорлик бўйича 
кредитлар ажратилди. 20 нафардан 
ортиқ ёш иш билан таъминланди ва 
21 нафар йигит-қиз касб-ҳунар ўрга-
ниши учун Гулистон “Ишга марҳамат” 
мономарказига жойлаштирилди. Ма-
ҳаллада яшовчи ёлғиз қариялар ва 
ижтимоий ҳимояга муҳтож фуқаролар 
ҳолидан хабар олиниб, ёшлар билан 
30 дан зиёд хайрия лойиҳаси амалга 
оширилди.

Хулоса қилиб айтганда, маҳалла-
лардаги ёшлар етакчиларини келажак-
да улкан ва масъулиятли марралар 
кутмоқда. Ҳеч шубҳа йўқки, улар ўз ол-
диларига қўйган аниқ мақсад, бор куч-
ғайрати, билим ва салоҳияти билан 
кўзлаган чўққиларга эришади. Зеро, 
буюк давлатни барпо этиш учун ақл-
идрокли, истеъдодли, маънавиятли, 
юксак ахлоқли, келажакка ишонч би-
лан қарайдиган малакали ёш кадрлар 
керак.

Гулсум ШОДИЕВА,
“Янги Ўзбекистон” мухбири

КЕЛАЖАК МАКТАБ 
ОСТОНАСИДАН БОШЛАНАДИ

дарсга ўз вақтида етиб боришнинг уд-
дасидан чиқавермасди. 

Ташвишнинг энг каттаси қиш-қиров-
ли кунларда бошланади. Қор-ёмғирли 
кунларда болалар мактабга боролмас-
ди. Амаллаб бир кун бориб келган бола 
тоби қочиб, уйда қанча вақт ётиб қо-
лади. Қишлоқ аҳолиси баъзи вақтлари 
бошланғич синф ўқувчиларини ўз уйла-
рида мослаштирган ҳолда ўқитишга ҳам 
мажбур бўлди...

Қишлоқ оқсоқолларидан Нормўмин 
бобо шу муаммони орқалаб,  тақил-
латмаган эшиги,  ёзмаган жойи қолма-
ди. Қандай қилса-да, мактаб қурдириб 
олишга ҳаракат қилди. Лекин охирги 
йилларда кексалиги сабабми ёки эшик-
ма-эшик юравериб чарчадими, эътибор 
ҳам қилмай қўйди. 

2022 йил — Инсон қадрини улуғлаш 
ва фаол маҳалла йили қишлоқ аҳолиси 
учун қувончли келди. Боиси, одамлар-
нинг дарду ташвиши ортга чекиниб, янги 
мактаб қурилиши бошлаб юборилди.   

Энди янги ўқув йилини Нишон тума-
ни Янгиобод қишлоғи ўқувчилари ҳам 
катта хурсандчилик билан кутиб олиши 
шубҳасиз. Боиси, қишлоқ аҳолисининг 
азалий орзуси ушалиб, инвестиция дас-
тури асосида 176 ўринли янги мактаб 
биноси қуриб битказилди.

Бу янгилик қишлоқ одамлари учун 
катта воқеа бўлди. Ҳамма хурсанд, 

оғизларида фақат шу гап.  Зеро, фар-
зандлар  таълим-тарбияси  ҳар бир 
ота-онани ўйлантиради. Уларнинг қулай 
шароитда ва сифатли таълим олишини 
исташи табиий ҳол. 

— Биласизми, бир умр ўзимизнинг 
мактабимиз бўлишини орзу қилиб яша-
дик, — дейди Нормўмин бобо Қурбо-
нов. — Бир тасаввур қилинг: болангиз 
олти-етти километр масофадаги мак-

табга кетди. Қиш кунлари ташвиш бат-
тар ошади. Қор-ёмғир, совуқ. Яна катта 
канал ёқалаб юриш керак. Бу пайтда 
ота-она уйда тинч ўтира оладими? Йўқ, 
албатта. Гоҳида ёш болаларимиз, наби-
раларимизни елкамизда кўтариб олиб 
борардик. Дарсдан чиқишини мактаб 
эшиги олдида пойлаб вақтимиз ўтарди. 
Аммо бунга имкони йўқлар-чи? Бола-
сини мактабга жўнатмасдан уйда олиб 

ўтиришга мажбур бўлган. Бошқа илож 
топилмагандан кейин ҳамма ўз тинчини 
ўйлайди-да. 

Бундан икки йил аввал бошланғич 
синфларни ҳатто уйда ўқитишга маж-
бур бўлдик. На илож, икки хона уйни 
мослаштириб, синфхона тарзида фой-
даланилди. Шу ерга ўқитувчиларнинг 
ўзи келиб, болаларга дарс берди. Аммо 
бунга ҳам кейинчалик рухсат бўлмади. 
Натижада яна ўша олис мактабларга 
қатнай бошлашди. 

Ўзим бир неча бор ҳокимиятга, турли 
идораларга мактаб қуриб беришларини 
сўраб мурожаат қилдим. Аммо эрта-ин-
дин деб, ортга суришдан нарига ўтиш-
мади. Ҳаракатларимнинг бари бесамар 
кетди, деб ўйлагандим. Ундай эмас 
экан. Юртимизда таълимга эътибор, 
инсон қадрини улуғлашга қаратилган 
саъй-ҳаракатлар кўз ўнгимизда намоён 
бўлди. Чиройли мактаб бунёд этилди. 
Бундан кўнглимиз тоғдек кўтарилди. 
Айниқса, болаларни айтмайсизми? Ав-
валлари мактабга боришга ошиқмаган 
болалар бу йил ҳозирдан тайёргарлик-
ни бошлаб юборган. Тезроқ таътил ту-
гаса-ю, янги мактабга қатнаса.  

Янги қурилган мактаб биносига бо-
қиб, кўзимиз тўймайди. Деярли ҳар куни 
келиб, айланиб кетаман. Бино ичида-
ги йўлаклар, синф хоналарни томоша 
қилиб, шукрона айтаман. Бу масканда 
таълим олган ёшларнинг ўзларига, эр-
танги кунига ишончи ортиши шубҳасиз. 

Мамлакатимизда, жумладан, Қашқа-
дарёда ўқув йили бошида умумтаълим 
мактабларида янги ўқув бинолари фой-
даланишга топширилиши эзгу анъанага 
айланган. 

— Жорий ўқув йилида 38 та мак-
табда инвестиция дастури доирасида 

янги ўқув бинолари қурилиб, фойда-
ланишга топширилади, — дейди Қаш-
қадарё вилоят халқ таълими бошқар-
маси махсус таъмирлаш эксплуатация 
бўлими бош мутахассиси Алламурод 
Бойтўраев. — Шунингдек, “Обод қиш-
лоқ” ҳамда “Обод маҳалла” дастур-
лари доирасида 24 та, давлатимиз 
раҳбарининг вилоятга ташрифи даво-
мида берилган топшириқларга асосан, 
18 та ҳамда ҳомийлик маблағлари ҳи-
собидан 4 та мактабда қурилиш-таъ-
мирлаш ишлари олиб борилмоқда. 
Мазкур ишларни амалга ошириш учун 
жами 349 миллиард сўмдан ортиқ 
маблағ йўналтирилган.  

Жорий йил Нишон туманида ҳам учта 
янги мактаб биноси қурилиб, фойдала-
нишга топширилади. Бу учта манзил-
даги янги қурилган ўқув бинолари шу 
пайтгача аҳоли эришиши керак бўлган 
муаммолардан бири эди. Эндиликда бу 
ҳудудларда ўқувчилар учун барча имко-
ниятлар яратилди. Жорий ўқув йилидан 
бошлаб улар янги мактабларда таълим 
олади.

Дарҳақиқат, бугун юртимизда олиб 
борилаётган кенг кўламли ислоҳотлар 
замирида инсон қадрини улуғлашдек 
эзгу мақсад мужассам. Шу боис, на-
фақат шаҳар ва туман марказларида, 
балки энг чекка-чекка манзилларда ҳам 
аҳолининг турмуш тарзи яхшиланиб, 
замонавий шароитлар яратилмоқда. 
Хусусан, Нишон тумани Янгиобод қиш-
лоғидаги янги мактаб биноси ҳам олис 
ҳудуддаги боболар ва болаларнинг 
кўнглида нур, кўзларида қувонч бўлиб  
қад кўтарди. 

Акбар РАҲМОНОВ,
“Янги Ўзбекистон” мухбири

Ҳар йили ёзги таътил якунига 
етиши билан ҳамма жойда 
ўқувчилар мактабга ошиқса, 
бу ернинг болалари аксинча 
йўл тутади. Бири ўқишни 
истамаслигини айтса, 
бошқаси саломатлигидан 
шикоят қилади. Хуллас, 
улар мактабга бормаслик 
илинжида турли баҳоналар 
ўйлаб топарди.

Бошланиши 1-бетда

ЯНГИ ªЗБЕКИСТОН ОРЗУСИ ВА РУ²И БИЛАН 
Йª¡РИЛГАН ТАРИХИЙ ¡АЛАБА МУБОРАК!

Бутунжаҳон шахмат олимпиадасида олтин медални қўлга киритган миллий терма жамоамиз 
аъзолари тантанали кутиб олинди

Қаҳрамон шоиримиз Эркин Воҳидов “Мен 
шахматни фақатгина спорт ёки илм, ё санъ-
ат деб эмас, балки жуда катта тарбиячи деб 
ҳисоблайман. Шахмат, биринчи навбатда, 
инсондаги курашчанлик ва ғалабага ишонч 
руҳини тарбиялайди. Ундан кейин бу ақл гим-
настикаси хатони кечирмайди. Бир жойда 
янглишсанг, мана ғалабага етдим деб тур-
ганингда ҳам озгина бепарволик мағлубият-
га олиб келади. Шунинг учун шахмат жудаям 
адолатли ўйин. Аниқроғи, адолатнинг ўзи”, 
деган эди бир суҳбатида. Ҳозир шуларни ўйлаб, 
икки Нодирбек, Жавоҳир ва Жаҳонгир, Шам-
сиддиндек истеъдодли, интеллектуал бўйдор 
йигитларимиз эришган ғалабага, иқтидорли қиз-
ларимиз забт этган марраларга катта адолат кучи 
замин бўлганини англаймиз.

Бу — “Янги Ўзбекистон орзуси ва руҳи” би-
лан боғлиқ жараён. Гап шундаки, Президентимиз 
Янги Ўзбекистонни қуриш ислоҳотларида, авва-
ло, адолат кучига таяниш зарурлиги ҳақида доим 
қайғуриб келади. Бугун ҳар жабҳада, шу жумла-
дан, спорт ва интеллектуал соҳада ҳам ана шу 
тамойил асосида иш кўрила бошланди.

Ўзбекистонда ёшларга оид давлат сиёсати 
янги босқичга олиб чиқилди. 30 июнь — Ёшлар 
куни сифатида белгиланди. Президентнинг ёш-
лар билан учрашувлари мунтазамлик касб этди. 
Бу учрашувларда йигит-қизларнинг бугунги ҳаё-
ти, орзу-ўйлари ва ташаббуслари эшитилиб, 
уларга кенг йўл очилди. Мактабгача, мактаб ва 
олий таълим тизими тубдан ислоҳ қилинди. Ян-
ги-янги спорт иншоотлари, ахборот технология-
лари, ёшлар марказлари қад ростлади. Маҳал-
лаларда ёшлар билан ишлаш тизими  яратилди. 
Хуллас, Ўзбекистонда ёш авлодга доир ижти-
моий-сиёсий, иқтисодий ислоҳотларни узоқ са-
наш мумкин.

Асосийси эса, бугун бу саъй-ҳаракатлар ёр-
қин натижалари билан рўёбга чиқмоқда. Янги 
Ўзбекистон ёшлари ҳар жабҳада тенгсиз ва 
иқтидорли эканини халқаро миқёсда бот-бот 

исботлаяпти. Шахмат оламидаги шов-шувли 
ютуғимиз ҳам шундан далолат.

Ғолиб шахматчиларимизни бағрига олган са-
молёт она заминимизга оҳиста қўнди. Тошкент 
халқаро аэропортида карнай-сурнай садолари 
янграйди. Бу ерда тайёрланган махсус майдон-
да музаффар ёшларимизни тақдирлаш мароси-
ми бошланди. 

Шу муносабат билан ташкил этилган танта-
нали тадбирда давлат ва жамоат ташкилотлари 
масъуллари, таниқли ижодкорлар, Олимпиада 
ғолиб ва совриндорларининг ота-оналари, яқин-
лари, маҳалла ва ёшлар фаоллари, кенг жамоат-
чилик вакиллари иштирок этди.

Давлатимиз мадҳияси янграйди. Шунда кенг 
замин ва соҳир само қўйни тўлқинлангандек 
туюлади бизга. Фахр ҳиссини туямиз.  

Тантанали тадбирда Президентимизнинг шах-
мат бўйича Ўзбекистон терма жамоаси аъзолари-
га табригини Ўзбекистон Республикаси Бош вази-
ри Абдулла Арипов ўқиб эшиттирди.

Ҳаяжонли дақиқалар. Президентимиз шах-
мат бўйича Ўзбекистон терма жамоаси аъзо-
ларини давлат мукофотлари билан тақдир-
лагани  эълон қилинади. Давлатимиз раҳбари 
Олимпиада чемпионларига “Ўзбекистон иф-
тихори” фахрий унвони, қизларимизга “Ке-
лажак бунёдкори” медали ҳамда уларнинг 
мураббийларига  “Ўзбекистон Республикаси-
да хизмат кўрсатган спорт устози” фахрий 
унвони бериш тўғрисидаги фармонни имзо-
лади.

Саҳнага Ҳиндистоннинг Ченнай шаҳрида ўтка-
зилган Бутунжаҳон 44-шахмат олимпиадаси да-
вомида бирор марта ҳам мағлубиятга учрамаган 
ягона жамоа — Ўзбекистон шахматчилари так-
лиф қилинди.

Олимпиада ғолибларига Президентимиз 
совғаси — пул мукофотлари сертификати ва 
“Equinox” автомобиллари топширилди. 

Тадбирда Бутунжаҳон шахмат олимпиада-
сида Янги Ўзбекистон ёшлари эришган тарихий 
буюк натижа мамлакатимизда давлатимиз раҳ-
бари томонидан ёшларга қаратилаётган алоҳида 

 эътибор ва яратилган шарт-шароитлар, кенг им-
кониятлар маҳсули экани таъкидланди. 

2021 йил декабрь ойида тезкор шахмат бўйи-
ча жаҳоннинг энг ёш чемпиони бўлган Нодирбек 
Абдусатторов “келажакда шахмат тожини Ўзбе-
кистонга олиб келамиз”, дея ишонч билан айтган 
эди. Бугун шу ният амалга ошиб турибди — шах-
мат тожи Ўзбекистонда.

— Энг зўр олим, энг яхши шифокор, энг кучли 
спортчи... Ёшлигида энг зўр бўлишни орзу қилма-
ган бола бўлмаса керак, — дейди шахмат бўйича 
Олимпиада чемпиони Нодирбек  Абдусатторов. 
— Лекин ҳаммамизнинг ҳам орзуларимиз бирдек 
амалга ошавермайди. Чунки мақсадга эришиш 

учун орзунинг ўзи камлик қилади, уни рўёбга чи-
қариш учун тинимсиз меҳнат қилиш керак. Шун-
дагина муваффақият қўлга киритилади. Мен ҳам 
болалигимда орзу қилган энг кучли шахматчи бў-
лиш мақсадим йўлида тинимсиз изландим.

Айни пайтда биз ўзимизга билдирилган ишонч-
ни оқлашга ҳаракат қилдик. Кутилган ғалабани 
қўлга киритдик. Албатта, орзу тўхтамайди, бири-
нинг ушалиши ортидан бошқаси келаверади. Ол-
динда бизни катта чемпионатлар, шунга яраша 
тайёргарлик, ва албатта, улкан марралар кутиб 
турибди.

Жамоамизнинг ушбу муҳим ғалабаси Вата-
нимиз мустақиллигининг 31 йиллигига муносиб 
совға бўлди, деб ўйлайман. Бунинг учун ёш-
ларга ўз иқтидор ва салоҳиятини юзага чиқа-
риш учун шароит яратиб бераётган, бугун биз-
га  кутилмаган ва энг қадрли совғалар тақдим 
этган, давлат мукофоти билан тақдирлаган 
Президентимизга, барчамизни қўллаб, дуо қи-
либ турган халқимизга раҳмат айтамиз.

Бугун Ўзбекистон ёш шахматчилари эришган 
буюк ғалаба дунё оммавий ахборот воситалари-
да ҳам кенг ёритилмоқда. Хусусан, Буюк Брита-
ниянинг The Guardian нашри шахматчи йигит-
ларимизнинг бу ғалабасини юксак баҳолаб, ўзбе-
кистонлик шахматчиларнинг аввалги ютуқларини 
ҳам келтириб ўтган. Шунингдек, 2026 йилда Бу-
тунжаҳон 46-шахмат олимпиадасига Ўзбекистон 
мезбонлик қилишини алоҳида қайд этган.

Ҳа, албатта, бу каби ютуқларга ўз-ўзидан эри-
шилмайди. Юқорида таъкидланганидек, унинг 
замирида давлат эътибори, машаққатли меҳнат 
ва мураббийлар маҳорати ҳам бор. Шу маънода, 

Президентимиз шахмат бўйича миллий терма жа-
моамиз мураббийларини ҳам алоҳида эътироф 
этгани бежиз эмас.

— Иқтидорсиз бола бўлмайди, деган гапга 
ишонаман, — дейди шахмат бўйича Ўзбекистон 
терма жамоаси мураббийи Иван Соколов. — Гап 
ўша иқтидорни юзага чиқаришда. Ҳар бир ўсиб 
келаётган ёш бир ниҳолдир. Унинг барқ уриб ўси-
ши учун шакл бериш, шароит яратиш керак.

Ўзбекистонда бу борада, хусусан, шахматчи-
ларни тайёрлаш ва қўллаб-қувватлашда дунё ҳа-
вас қилса арзигулик тизим йўлга қўйилган, барча 
зарур шароит яратилган. Давлатимиз раҳбари 
Шавкат Мирзиёев таъбири билан айтганда, мил-
латнинг “олтин фонди” яратилишида ҳам мамла-
катда шахматни ривожлантиришга қаратилаётган 
эътибор, бу борадаги амалий саъй-ҳаракатлар 
натижаси ётибди. 2026 йилги Бутунжаҳон шахмат 
олимпиадасининг айнан Ўзбекистонда ўтказили-
ши ҳам давлатнинг шахматга эътибори, рағбати 
ва бу ерда яратилган шароит туфайли, деб ўй-
лайман.

Дарҳақиқат, қадимдан шахмат ўйини ривож-
ланган бу диёрда ақл чархи усталарининг “ол-
тин фонди” етишиб чиқди. Айни дамда улар 
бутун дунёда тенгсиздир. Ўйлайманки, бу ёш 
авлод кейинги ўтказиладиган халқаро мусоба-
қаларда ҳам Ўзбекистон номини дунёга тани-
тишда давом этади.

Мураббийнинг гапида асос бор. Чунки эксперт-
ларнинг фикрича ҳам Ўзбекистонда ҳали Нодир-
беклар, Жавоҳир, Жаҳонгир ва Шамсиддин каби 
кучли иқтидорли шахматчилар бир даврда, тенг-
дошу дўст бўлиб етишиб чиқмаган эди. Шундан 
хулоса қилиш мумкинки, ўзбек шахмати дунёни 
лол қолдиришда давом этаверади.

Шу ўринда Ченнайдаги Олимпиадада шахмат-
чи қизларимиз ҳам муносиб иштирок этгани ҳеч 
биримизнинг эътиборимиздан четда эмас. Прези-
дентимиз шахмат бўйича Ўзбекистон терма жа-
моаси аъзоларига йўллаган табригида, жумладан, 
шундай деди: “Ўзбекистоннинг шахматчи қиз-
лари ҳам ушбу халқаро мусобақада муносиб 
иштирок этиб, ўзларининг салоҳияти баланд 
эканини яққол намойиш қилдилар. Шу ўринда 
уларга ҳам чин қалбимдан тасанно айтаман”. 

— Чемпионат мобайнида 8 та ўйин ўтказиб, 
7 тасида ғалаба қозондим, — дейди Бутунжаҳон 
шахмат олимпиадаси иштирокчиси Афруза Ҳам-
дамова. — Тўғри, йигитларимиз каби Олимпиада 
чемпиони бўла олмадик. Лекин бу келгуси мусо-
бақалар олдидан биз учун яхши тажриба мактаби 
бўлди.

Насиб қилса, юртимизда ўтадиган 2026 йил-
ги Бутунжаҳон шахмат олимпиадасида Вата-
нимиз шарафини муносиб ҳимоя қилиб, йигит-
ларимиз сингари дунёга ўзимизнинг салоҳия-
тимизни кўрсатамиз. Буни комил ишонч билан 
айтаётганим, Президентимиз бизни шахсан 
табриклагани,  бугун Тошкентда юксак эътироф 
билан кутиб олинганимиз бизга жуда катта мо-
тивация, куч берди. Биз бу ишончни, албатта, 
оқлаймиз!

Тошкент халқаро аэропортидан бошланган 
катта шахмат байрами юртимиз бўйлаб қўр оли-
ши шубҳасиз. Буни ғолиб ва совриндор шахмат-
чиларимизнинг ота-оналари, яқинлари нигоҳидан 
ҳам сезиш қийин эмас эди.

— Ота-она учун фарзандлар камолини кў-
ришдан ортиқ бахт бўлмаса керак, — дейди 
Жаҳонгирнинг отаси Тоҳир Воҳидов. — Минг 
шукрки, ўғлим, аввало, Ўзбекистоннинг тари-
хий ғалабасига ҳисса қўшиб, қолаверса, мен 
эриша олмаган марраларни забт этиб, бизга 
ана шундай неъматни инъом этмоқда. Ас-
лида, шахмат оиламизга бегона эмас. Ўзим, 

укаларим ва аёлим, бутун оиламиз билан 
шахматчилармиз. Шунинг учун ҳам фарзанд-
ларимизда болалигидан “ақл гимнастикаси”га 
қизиқиш катта бўлган. Шахматчи сифатида 
Ўзбекистон ва Осиё чемпионатлари соврин-
дори бўлганман. Лекин бугунгидек натижага 
эришиш бизга насиб қилмаган. Биз орзу қил-
ган ютуққа Жаҳонгир эришди.

Ҳиндистонда ўтган Бутунжаҳон шахмат 
олимпиадасига келсак, бутун мусобақани кат-
та ҳаяжон билан кузатдик, шахмат руҳи билан 
яшадик. Айниқса, якуний баҳсни нафақат шах-
мат ихлосмандлари, балки бутун Ўзбекистон 
халқи, миллионлаб юртдошларимиз зўр ҳая-
жон, ғалабага интиқлик ва умид билан кузатиб 
турди. Ўғлимнинг, Ўзбекистоннинг ғалабаси 
учун дуода бўлди. Дунё нигоҳи қадалган ҳал 
қилувчи баҳсда Жаҳонгир нидерландиялик 
шахматчидан устун келиб, ғалабани қўлга ки-
ритганидаги қувончимизни бир кўрсангиз эди! 
Индивидуал натижалар бўйича олтин медални 
қўлга киритганини-чи! Буларни сўз билан ифо-
далаб бўлмайди.

— Айни пайтда дунёда мендан бахтли она 
бўлмаса керак, — дейди хоразмлик Ёрқиной 
Рўзметова. — Чунки Ўзбекистон шахмат олим-
пиадаси ғолиблигига эришган тарихий чемпио-
натда икки фарзандим — Нодирбек Ёқуббоев 
ва Нилуфар Ёқуббоева Ватанимиз шарафини 
муносиб ҳимоя қилди. Нодирбек 5 ёшидан, 
опаси ҳам ёшлигидан шахмат ўйнашни бошла-
ган. Уларнинг илк мураббийи турмуш ўртоғим.

Фарзандларим билан фахрланаман, шундай 
нуфузли мусобақада Ўзбекистон ёшларининг 
билими, иқтидори, салоҳиятини намойиш этиб, 
юзимизни ёруғ қилди. Бунинг учун, ёшларга им-
коният яратиб бераётган давлатимиз раҳбари-
га раҳмат. Президентимиз Бутунжаҳон шахмат 
олимпиадаси чемпионларига телефон қилиб, 
уларни табриклагани, ютуғини эътироф этгани-
дан кўзларимга ёш келди. Шу кунларга етказга-
нига шукр!

Қаҳрамонларимизни тантанали кутиб олиш 
маросимида Ўзбекистон халқ шоири Маҳмуд Тоир 
чемпионларга атаб ёзган шеърини ўқиб эшиттир-
ди, таниқли санъаткорлар Ватан мадҳи тараннум 
этилган қўшиқлар куйлади. 

Тантанали тадбирда Ўзбекистон Республика-
си Президентининг маслаҳатчиси А.Абдувоҳидов 
иштирок этди.

Мусаффо тонг ёришиб келади. Дийдор, со-
ғинч ҳисси сўнмайди, қутловлар, эзгу тилаклар 
тинмайди. Ҳа, Ҳиндистоннинг Ченнай шаҳрида 
бўлиб ўтган Бутунжаҳон шахмат олимпиадасида 
ўзбекистонлик ёшлар эришган бу ғалабани ҳали 
кўп эслаймиз. Олдинда эса бизни навбатдаги 
ёрқин ютуқлар, ёруғ манзиллар кутиб турганига 
ишонамиз. 

Улуғбек АСРОРОВ,
Авазбек ХУДОЙҚУЛОВ,

“Янги Ўзбекистон” мухбирлари

